
Ho Elellwa Letsatsi La Hao Le Molaetsa Wa Lona ` Dumelang, metswalle. A re tswe re sa eme motsotso o se mo kae feela. Modimo o ratehang, re sa le, lehlanahlaneng lena le kgorometsehong ya bophelo, ho kgefutsa metsotswana ena e mmalwa e latelang kapa hora, seo e ka bang sona, seo O re babaletseng ka sona, ho lebisa thoriso le kganya ho Wena, ho bolela Lentswe la Hao, ho ka O tseba hantle ho feta, ke ka baka leo re bokaneng hoseng hona. Re a O leboha, Modimo, ka hobane ho ena le batho ba itokisitseng le ho itlhophisetsa ho tla mamela. Ho sa natse maemo le mehla, eo re phelang ho yona, ba sa ntse ba dumela. Mme re O leboha ka baka la bona. „ Modimo, re lebisa teboho ho Wena ka baka la matla a Hao a maholo a phekolang, ditshepiso tsa Lentswe la Hao. Ka moo dipelo tsa rona di tjhesang ha re utlwa bopaki boo! Mefuta yohle ya masetla-pelo a beilweng hodima bana ba batho! Wena, le ka mohau wa Hao le matla, le ka tshepiso ya Hao, o ba fodisitse. Mme ba mona, ka bopaki, ba lebisa thoriso ho Modimo. Re O leboha ka baka la hona. Mme jwale rona, kajeno, a re utlwe Molaetsa oo O re hlahiseditseng ona bakeng sa hora ena. Etlere re sa bala Lentsweng la Hao, O ke o re nee thuto ya seo re sa balang. Thato ya Hao e ke e etswe dinthong tsohle, hoba re kopa sena ka Lebitso la Jesu. Amen. Le ka dula fatshe. … Ke tokelo ho ba mona hoseng hona. Ke thabile haholo ka baka la lona bohle. Mme Moena Woods, Moena Roy Roberson, baena ba bang ba bangata, ba sebeditse ka botshepehi matsatsing a mabedi a ho feta, ho lokisetsa moaho ona taolo ya moya morerong ona, hoba Sontaheng sa ho feta ba bone mahlomola a lona. Mme ba ne ba ena le tjheletana matlotlong a kereke, mme ba ikakgela mosebetsing le ho e sebedisetsa ho le dudisa ka boiketlo, ka tjhelete eo le e kentseng monehelong, e le hore ha le sa dutse, le mamele Molaetsa. Kajeno ho phodile ho feta lekgatheng leo. Ka baka leo re leboha Modimo, le lona batho ting, bakeng sa monyetla ona. † Ke thabo^Moena Roy Borders, ka mokgwa o itseng o na batlile ho dula ka morao kwana hoseng hona. Mme ke ile ka mmolella ho nka setulo sa hae le ho dula mona le baruti bana, empa a se ke a batla ho etsa jwalo. Jwalo ka ha le tseba lona

bohle, Moena Borders o re emetse naheng. Ke thabetse jwang ho ba le Moena Borders kahare, mmoho le baruti ba bang ba bangata le metswalle. ‡ Hara veke ke_ke ye ke nahane, le ho re, “Ha ke fihla tlase mane, Sontaha, ke tla ela moruti e mong le e mong hloko, motho e mong le e mong.” E re ha o fihla mona, o nkehile ke Molaetsa hona ho fihlela o lebetse ntho e nngwe le e nngwe, ho batla ho le jwalo, kaha seo e neng e le sona. ˆ Jwale ke tlamehile ho kgutlela Arizona. Ke tlamehile ho kgutla Mantaha o tlang, vekeng, morao Tucson, ho isa bana moo bakeng sa sekolo. Mme ke kgutle ka morao ho moo he. Le mosadi o loketse ho fihla moo ka nako, ho qalella^ho ngodisa bana, diveke tse pedi pele sekolo se qala. Mme nna, he, ke tla kgutlela mona nakwana. ‰ Mme jwale ena ke nako ya ka ya phomolo. Jwalo ka ha le tseba, ke rerile ho tloha ka Tshitwe; Pherekgong, Hlakola, Hlakubele, Mmesa, Motsheanong, Phupjane, le Phupu. Jwale, ha Modimo o rata, mme ho se pitso ya letho e ikgethileng, sena ke sehla seo ke_ke_ke nkang kgefutso ya ka, phomolo ya ka. Ke tla ya tsoma. Mme ke^ Š Jwale ha Morena a ka mpitsetsa nthong e nngwe e sele, dintho tseo ha di balwe. Kamehla Modimo o tlile pele. Mme ke batla ha A le pele, le lona le batla hore A be pele. Empa jwale ha ho se pitso e itseng, mme hoo e le thato ya Hae, ke sona seo ke tla se etsa jwale dikgweding tse mmalwa tse latelang, ke ho ya tsoma jwale, ho iphomotsa. Ke^ ‹ Ha le lemohe, lefatshe le ka mohla le ke ke la tseba, seo ke loketseng ho feta ho sona. Le a bona? Mme kana ke mokgathala o mo kakang. Ha ho makatse ha Morena a ile a laela barutuwa ba Hae, ha A ne a tsamaya le bona, “Tswelang ka thoko lefelleng, ho phomola hanyenyane.” Le a bona? Ke lemoha hono ho feta, letsatsi le leng le le leng, haholo-holo ha matsatsi a ka a ntse a eketseha lefatsheng, le a bona. Ha ke ntse ke tsofala, ke a e lemoha. Le utlwa ha moruti wa lona a re “amen” tabeng eo, le yena. Yena, rona, re kgona ho lemoha hore ha re sa hlole re le bashanyana ka morao hoba re fete dilemo tse mashome a mahlano. Jwale re tlamehile ho fumana nakwana. ƒ‚ Re lebohela bopaki boo re sa tswa bo utlwa. Mosadi o ne a etetse ha Mof. Wood, maobane, ha ho ne ho kena batho ba tswang tlase Alabama, kae-kae tlase mono, mme ba ne ba phetha kaha dintho tse kgolo tseo Morena a di entseng tshebeletsong eo, kaha bana ba banyenyane ba phekotsweng, le dintho tse fapaneng. Le dintho tse ngata hakana hoo, kgele, ho tla nka nako e ngata ho_ho di phetha. ƒƒ Ka hona hape ke loketse ho hopola hore^Ke dumela ha ke boleletswe ke ba bang hore Kgaitsedi Larson o bile mona

Disontaha tse pedi ka lesea le lenyenyane. Nke ke ka tseba, empa ke dumela ha ho itswe ke setloholo sa hae, mohlomong, bakeng sa hlohonolofatso, o tlile le lona ho hlaha tlase Chicago. Mofumahadi eo o bile mosa ho rona, mme re a mo ananela. Mme o tlisitse lesea le le nyenyane ho tswa Chicago, bakeng sa hlohonolofatso. Moo e leng hore, o na le nako e nyenyane ruri ho le ntsha, ke lekanya jwalo, bakeng sa tlhohonolofatso, empa o na le kgahleho tlhohonolofatsong ya ngwana enwa Moreneng. Ka baka leo ha Kgaitsedi Larson a ka kgona, ke sa bua, ha a ka tlisa lesea leo feela bakeng sa tshebeletso ena ya tlhohonolofatso. ƒ„ Mme hape, mohlomong, ha a sa itokisa, ke_ke batla ho bolela hore ona e bile Molaetsa o thata ka ho fetisisa oo nkileng ka leka ho o lokisa, ho fihlela maobane bosiu. Hara veke, ke ne ke kena ka phaposing, ho leka ho ipeella ka thoko ka morao ho mehala ya ka le dintho tse jwalo, ho_ho leka ho fumana ntho e itseng kelellong ya ka bakeng sa hora. Mme e ne e re ha ke kena, ke_ke sa kgone ho^Kelello ya ka e se na letho. Mme, maobane, ke ile ka kena mokatong o ka tlase. Ke ile ka nahana ha ho tjhesa haholo, ka hoo ka theohela mokatong o ka tlase, ka dula ka tlase mono. Mme ke leke ho fumana Bibele ya ka le ho bala, mme ke kgalehe. Ebe ke ema le ho nwa metsi, le ho leka ho itsukutla, le ho ya ka ntle mme ke potapote, ke dule hodima ditepise. ƒ… Motho e mong o ile a feta mme a mphumana ke sa apara hempe, ke dutse hodima setepise; ka moo ho neng ho tjhesa. Ba dumedisa. Ha ke tsebe haeba ba ile ba dumedisa^Motho ya itseng, e ka nna yaba e ne e le motho ya itseng wa motseng mona, kapa e ka ba motho ya itseng ka kerekeng, a mphahamisetsa letsoho. Mme ke_ke ne ke nahana ka thata, ke_ke mpile ka habanya koloi feela, ya feta. Ka phahamisa letsoho. ƒ† Bosiung ba maobane ke ile ka kena koloing mme ka leba nqa Charlestown, ke leka ho fumana ntho e itseng. Morena, ho ne ho bonahala eka, o ne a batla ho mpolella ho hong, empa ke^Satane a leka ho ema tseleng ya ka, ho nthibela ho e etsa. Ka baka leo, ke nahane, “Tjhe, haeba a etsa jwalo, ke tla dula ke lebeletse, ke tla dula feela ke letile, ho kokota monyako ho fihlela A butse.” Ka hoo, metsotswaneng e mmalwa e fetileng, kapa ka moraonyana ho nako ya bosupa hoseng hona, ke ile ka tsoha e sa le hoseng. ƒ‡ Maobane, ka ho kula hanyenyane, ho leka^Ke ne ke ile ka ja poone e sa kang ya dumellana le nna hantle, kaha ho ne ho tjhesa haholo, mme ke_ke ne ke leka ho tloha nthong eo. Mme_mme hoseng hona he, ha nako e batlile ho ba ya borobedi, ka tshoha ke nkile Lengolo le ileng la ntlholla. Mme ka tadima Lengolo leo hape, mme hape-hape La ntlholla. Mme ka ya, ka Le latella jwalo Lengolong, mme ke sa tswa qeta

metsotsong e mmalwa ya ho feta. Ka baka leo ho ka etsahala hore Morena o na le Molaetsa bakeng sa rona, hoseng hona, oo Satane a lekileng ho re thibela wona. Na o ka tlisa mothwana eo mona, Kgaitsedi Larson? [Moena Branham o hlohonolofatsa lesea. Sekgeo se lebanteng_Mongodi.] Modimo a be le bona mme a ba thuse. ƒˆ Jwale ke ile ka le tshwarella, Sontaheng sa ho feta, matsatsi a mabedi, mme ke lekanya^kapa, ditshebeletso tse pedi, hoseng le mantsiboya, mme taba eo e a le thatafalla. Ke ile ka utlwisisa hore e^Ba bang ba lona ba loketse ho tsamaya bohole bo bo kana, mme ba lahlehelwe ke mosebetsi wa letsatsi, jwalo-jwalo. Ka baka leo esita leha re lokela ho tsamaya ka Sontaha, Mantaha, vekeng, ke tla tsebisa feela tshebeletso ya Sontaha se tlang, ha Morena a rata, le a bona, ntle leha phutheho e ka batla ho e dulela ho fihla bosiu. Le a bona, hoo, ho ho^Le bangata ha kana! Ke ba ba kae ba e batlang hore e mpe e be bosiung bona, a re boneng, ho tshwareng tshebeletso bosiung bona? Jwale, bakeng sa hore e mpe e be Sontaheng se tlang, phahamisa letsoho la hao se latelang? Kgidi, ke taba e samelaneng. Uh! [Motho e mong o re, “Se kgitlile, moena!”_Mongodi.] Ho thweng? [“E tshware bobedi nakong tseo.”] Uh! [Moena Ben Bryant o re, “Mme, bosiung bona, di tshware bobedi.”] Jwale, jwale, Ben! [Moena Branham o a tsheha.] ƒ‰ Ke na le Molaetsa ona, o molelele, hoseng hona, empa ha ke_ke tsebe hore jwang^Mme ke a tseba ke thusa ka ho rala melao ya kereke, empa ka hare mono, ha le ka lemoha, ke itse, “Ntle leha ke hatisa.” Le a bona? Ka baka leo, ena ke kgatiso. Uh-huh. Ka hoo mohlomong re tla leka ho kgutla dinakong tseo bobedi, bosiung bona le Sontaheng se tlang, ebe, ho etsa jwalo ha Morena a rata, le a bona. Jwale, ha le sa fumane molaetsa vekeng ena, jwale he le ka tla Sontaha se latelang. ƒŠ Ha ke rate ho le kgutlisa habedi ka tsela eo, empa ke utlwa ke ena le nako e nyenyane e setseng. Mme hopolang feela, ha nako e ntse e tsamaya, re ke ke ra ba le monyetla ona halelele ho feta. Le a bona? Hopolang, ntho e itseng e tla etsahala. Molao o tla re thibela, kapa Satane a tsamaye hara lona le ho le hasanya. Ho bile jwalo kamehla. Le a bona? Ntho e itseng e tla etsahala, ka baka leo a re ke re ananele motsotso o mong le o mong oo re leng mmoho ka wona. ƒ‹ Ka baka leo ho lona ba loketseng ho boela malapeng a lona, bosiung bona, ho tla batla ho tshwana le Sontaheng sa ho feta, ke ne ke ena le_le Molaetsa o mokgutshwane. Mme ka baka leo, lona, ha le o batla lebanteng, ehlile, ruri re tla le romella teipi haeba le loketse ho kgutlela lapeng. Ho seng jwalo, ke tla rera bosiung bona, ha Morena a rata.

„‚ Ke ne ke ena le sekgetjhana maobane, kapa_kapa maoba, Molaetsa o monyenyane oo ke ileng ka o ngwapa fatshe ho tswa mohopolong o itseng, mme ke wa kgale haholo. Ho na le Melaetsa e mebedi, le ha ho le jwalo. Ho batla ho le mahareng, o mong wa yona ke, “Lemena le ngamohileng,” kapa, “Ho jala moya le ho kotula sefefo,” Molaetsa wa Evangedi feela. Hoseng hona ke thuto. Mme ka baka leo, bosiung bona, ke tla bua hodima o mong, “Ho jala meya le ho kotula sefefo,” kapa, “Lemena le ngamohileng.” „ƒ Mme hoseng hona, ke batla ho bala Mongolong o Halalelang jwale. Mme na le dutse ka boiketlo? E reng, “Amen.” [Phutheho e re, “Amen.”_Mongodi.] Ho lokile. Jwale ke batla ha lona, Bibeleng tsa lona, phetlang mmoho le nna Bukeng ya Hosea, lona ba lakatsang ho bala. Mme a re baleng ditemana tse mmalwa ho tswa kgaolong ya botshelela ya Buka ya Hosea, moporofeta. Na re ka ema le hona. „„ Modimo o ratehang, ha re na tokelo ya ho nka Buka ena diatleng tsa rona, hoba re bala Mangolong hore ha ho motho Lehodimong kapa lefatsheng, leha e la ka tlasa lefatshe, ya neng a ena le tokelo kapa le bokgoni ba ho ka nka Buka, esita le ho E tadima. Oho, mme e Mong eo e neng e ka konyana e hlabilweng a tla; A nka Buka, hobane A ne a ena le tokelo, mme A manolla Ditiiso tsa yona. Le jwalo re tadimile ho Yena hoseng hona ho senola mehlodithero ena e ngotsweng ka Bukeng, hoba ke Buka ya topollo. Bohle ba lopolotsweng ba ngodilwe ka hare ka mono. A re ke re fumane sebaka sa rona, hoseng hona, nakong eo re phelang ho yona. Hobane re kopa Lebitsong la Jesu. Amen. Tloong jwale, a re kgutleleng ho Jehova, hobane ke yena ya re harotseng, o tla re fodisa; o sa hlathile, o tla re tlamella leqeba. Hoba ho fete matsatsi a mabedi, o tla re amohela; la boraro a re emise, re phele pela hae. A re tsebeng, a re phehelleng ho tseba Jehova! Ho hlaha ha hae ho tiile jwalo ka mafube a meso; o tla re tlela jwalo ka pula, jwalo ka pula ya hwetla [senyesemane: le ya selemo_mofetoledi.] e nosetsang lefatshe. Ke tla o etsang, Efraime? Ke tla o etsang, Juda? hobane lerato la lona le jwalo ka mohodi wa hosasa, le jwalo ka phoka e tlohang kapele. Ka baka leo ke ba otlile ka baporofeta, ke ba bolaile ka dipolelo tsa molomo wa ka; dikahlolo tsa ka tsa hlaha hang jwalo ka lesedi!

Hobane ke thabela lerato haholo ho sehlabelo, ho tseba Modimo ke ho rata ho fetisa mahlabelo a ditjheso. Empa bona ba tlola selekane jwalo ka motho; mona Bethele, ba entse_ba entse ba nkentse ka bolotsana. Gileade ke motse wa dihlola, o inetile ka madi. Le sehlopha sa baprista se jwalo ka sehlopha sa balalli; tseleng e yanng Sikeme ba bolaya batho; e, mme^ba etsa ka bolotsana. Tlung ya Iseraele ke bone manyala; teng ho feba Efraime! Iseraele o a itshilafatsa! Le wena Juda, o lokiseditse kotulo, mohla ke lokolla setjhaba sa ka kgolehong ya sona. „… Morena Jesu, ka Moya wa Hao o Halalelang, ho tswa Mona, ntsha thero e hopotsweng, re sa lebeletse pele ho Wena. Lebitsong la Jesu. Amen. „† Jwale, sehlooho sa ka hoseng hona ke: Ho Elellwa Letsatsi La Hao Le Molaetsa Wa Lona. Re ka bona thutong ya Sontaha sa ho feta, jwalo ka ha re rutile, Mokete Wa Diterompeta. Mme ke batla ho tsepamisa maikutlo a lona, jwale, nako_nako ya Iseraele tshupanakong ya Modimo. „‡ Kajeno re tshwarane le thuto ya sekolo sa Sontaha, moo ke batlang ha le ka ela hloko le ho lemoha nako eo re phelang ho yona. Re se re batla re qetile sebaka, ka moo le bonang. Mme hape, ka hona, le loketse ho tseba hona hora le nako, le letshwao le Molaetsa oo le tla o amohela. „ˆ Jwale, jwalo ka ha re ile ra qala Sontaheng sa ho feta^Re buile ka ho ya rera ka Diterompeta, e leng Diterompeta tse Supileng tsa ho qetela tsa Bibele. Mme nna, ka bonna, ka hopola ha di tla tla jwalo ka Ditiiso. Empa ke lemohile hore ho e nngwe le e nngwe ya dimanollo tsena ho bile le ntho e kgolo e etsahetseng. Mme jwalo ka ha ke rerile Mengwaha ya Diphutheho tse Supileng, mme e ne e phethahetse ha kana ho fihlela Moya o Halalelang bo-Wona o theohela hara rona le ho e netefatsa, le ho e maneha dipampiring, le ho e hlahatsa ka ho phatlalla le matjhaba, le ho e bonahatsa kgweding mahodimong, mme ya tiisetswa rona, diveke le dikgwedi pele e etsahala, ka moo e neng e tla ba ka teng feela, ka ho phethahala. A e tsebisa ka hara Tabernakele mona. Mona hodima^nakong, A e tsebisa. A e tsebahatsa, kgweding le letsatsing. Le madulo a ditjhaba nakong ena, A a tsebisa; nakong eo mookamedi wa Roma a neng a tloha le ho kgutlela hape Palestina, ho ka etsahala ha e bile mopapa wa pele ho tloha morao kwana (ho ya ka polelo ya bona) Petrose e le mopapa. Jwale, e ne e le kgolohadi hakana!

„‰ Hape, re a bona, pele ho Ditiiso tse Supileng tse neng di patile diphiri tsohle. Nna ntle le ho tseba seo ke neng ke se tshwantsha letlapeng, malebana le Mengwaha ya Diphutheho. Nna le ho leka. Modimo o a tseba. Ke ka pono feela, ke e tshwantshitseng. Ka ntle le ho tseba ha Modimo, selemo le kgwedi tse tsheletseng ka morao, a ne a tla e netefatsa sebakeng, ka kgwedi, le ho e maneha dipampiring tsa matjhaba ka ho phatlalla. Ha ke a ka ka tseba hono. Ha ke a ka ka tseba ha ho tla ba le phifalo ya mohlolo kgweding, ho emela Mongwaha ona wa Laodisea. „Š Jwale, dipampiring, le fumana mengwaha e tsheletseng feela. Ke ka hobane kereke ya Laodisea e ne e fifetse ka ho phethahala. Mme ha le ka lemoha moelelo wa semoya, jwalo ka ha Modimo a o behile lehodimong. Nakong eo ke neng ke e beha mona lefatsheng, ke ile ka siya sebakanyana se senyenyane, jwalo ka ha le bona, hlasenyana e nyenyane ya lesedi. Ke pejana feela ho bitswa bona Bakgethwa lefatsheng, lebaka leo ke e behileng mono bakeng sa mongwaha wa bosupa. Empa yare ha Modimo a e baha mahodimong, ke ha o fifetse ka ho phethahala, mohlomong ho bolela hore wa ho qetela o bitsitswe Mongwaheng oo wa Laodisea. Ha re tsebe. Ho ka ba le thero hodima yona. „‹ Jwale lemohang hape, pele ho_ho Ditiiso tse Supileng, moo ke neng ke se na le kgopolo ya hore di ne di le ka tsela eo. Mona Tabernakeleng O buile ka tsona, le ho nthomela Tucson, Arizona, ka le bolella se neng se tla hlaha. Mme ho na le motho ya dutseng mona ya leng teng, kajeno, ya neng a le teng mono ho e bona ha e etsahala, hantle feela ka mokgwa oo e boletsweng mona hore e tla etsahala, “Mangeloi a Supileng a tla tla.” Yaba dipampiri tsa ditaba di a e jara, mmoho le dimakasine, ho phatlalla le matjhaba, “Sedikadikwe se mohlolo sa Lesedi sebopehong sa piramide,” jwalo ka ha ke ile ka e tshwantsha mona le ho le bontsha. La phahama ho tloha moo Mangeloi ao a neng a eme teng, le ho nyolohela dimaele tse mashome a mararo hodimo, homme le le bophara ba dimaele tse mashome a mabedi a metso e supileng; kapa bophahamo ba dimaele tse mashome a mabedi a metso e supileng, le dimaele tse mashome a mararo ka bophara, ke lebala hore e ne e le efe. Mme labonwa dinaheng ka ho phatlalla, ka hodimonyana ho Tucson, Arizona feela, hantle feela moo e etsahetseng, nakong yona eo. …‚ Le a bona, yona_yona Bibele, Modimo ha se feela^Hona ha se feela taba eo motho ya itseng a lekang ho_ho e hatella ho lona, empa ho le senolela moelelo wa semoya wa hora ena. …ƒ Mme hape, Molaetsa o tlang, o manolotseng Ditiiso tse Supileng, o lokolotseng diphiri tsena tsohle tsa Bibele, tsona

Dithuto, le jwalo-jwalo. Tseo, lefatshe le di futuhelang ka bohlaha mehleng ena, ho Di futuhela le ho bolela hore Di fosahetse, hona, hwane. …„ Ka tsatsi le leng mona Arizona, ha kgaolwa le ho kopanya diteipi, ho leka ho etsa hore ke bue ntho eo ke sa kang ka e bolela. Hopolang feela pono mabapi le peelo ya Arizona! Bibele e boletse, “Ho ka ba molemo ho yena hore a tlamellwe lelwala le leholo molaleng.” Mme ntho e nngwe, ke ho re, “E mong le e mong,” e ka bang moreri kapa see a ka bang sona, “ha a tlosa Lentswe le le leng ho Yona, kapa ho ekeletsa lentswe le le leng ho Yona!” Batho ba kenyang tlhaloso tsa bona ka sebele Lentsweng ka mokgwa oo Le ntshitsweng, ba leka hore Le bue ntho e nngwe eo ke sa kang ka e bua, mme, ha se Lentswe la ka; Ke Lentswe la Hae. “Ya tla ekeletsa, kapa ho tlosa!” …… Mme hape, ponong, re bone ha baporofeta bana ba lepella ba ferella, jwalo ka ha ke le hlaloseditse, ke dumela jwalo, Sontaheng sa ho feta tse mmalwa. E tla ba ke phetho. Ka re, “Itsholeng tabeng eo.” Ha feela ke ntse ke e lwantsha, le jwalo Modimo a ke ke a e lwantsha. Empa a re Mo tloheleleng yona. Ke Yena Ya e hlokomelang. Le a bona? …† Jwale re lemohile, Sontaheng sa ho feta, ho ne ho na le^ therong ya matsatsi a mokete. Mme ho ne ho ena le mokete wa pentekosta. Mme pakeng tsa mokete wa pentekosta le mokete wa diterompeta, e le lekgathe le le lelele la nako; matsatsi a mashome a mahlano hantle pakeng tsa pentekosta le mokete wa diterompeta. Mme matsatsi a mashome a mahlano, moo e leng hore, pentekosta e bolela “mashome a mahlano.” E ne e le tsokotso ya mangata, kapa pok-^ Dilopotsiya tsa kotulo di ne di tliswa. Mme re bona hore di ne di le papisong morao kwana, le dilopotsiya tsa hlaho, tse emetseng dilopotsiya tsa Moya o Halalelang tse tlang ho tshollelwa hodima batho. Mme re fumana ho re, ka hona, matsatsi ao a mashome a mahlano a ile a amohelwa ke Baditjhaba, moo e leng ho re, “Modimo o bitsitse hara Baditjhaba setjhaba bakeng sa Lebitso la Hae,” mokete wa pentekosta. Mme re fetile hara mokete o molelele oo wa pentekosta. …‡ Jwale, hantle-ntle, ho tloha matsatsing ao a mashome a mahlano, e tla ba disabatha tse supileng ka ho phethahala. Mme disabatha tse supileng di ne di emetse Mengwaha ya Diphutheho tse Supileng, ho bitswa nakong ya mokete wa pentekosta, wa Pentekosta, ho ntsha setjhaba hara Baditjhaba bakeng sa Lebitso la Hae. Jwale, qetellong ya disabatha tsena tse supileng, tse bileng teng, ho ne ho tla ba le Letsatsi la Dipheko, leo e neng e le Diterompeta tse Supileng. Mme Diterompeta tse Supileng di ne

di memela letsatsi la dillo, morao bakeng sa Sehlabelo, kapa, Pheko. Mme re fumana hore he, hore, Iseraele, Diterompeta tse Supileng di ne di lebahane le Iseraele feela. …ˆ Le hona, e be, ke hobaneng A sa ka a ntumella ho rera Diterompeta tseo tse Supileng. Ekasita ke ne ke se ke ikemiseditse ho e tsebisa, le ho lokisa diholo le ntho e nngwe le e nngwe ho ka kena kahare, ho rera Diterompeta tse Supileng. Mme ka re, “Ho na le ntho e nntshwenyang haholo,” ka rialo. Ra tswella ka ho sebetsa, mme Billy le rona bohle, re leka ho hlophisetsa moaho taolo ya moya, bakeng sa veke ena e latelang, bakeng sa Diterompeta tse Supileng; ra fumana matsatsi a leshome, kapa matsatsi a robedi, ra fumana holo e kgolo ya sekolo. Empa Moya o Halalelang ha o a ka wa ntumella ho e etsa, ka mabaka a itseng, mme ka ipotsa hobaneng. Mme ya re ha ke kena ho ya rapela. Ka bolella mosadi, “Ke kena kahare.” Mme ka kgumama ka botshepehi pela Modimo, ho rapela. Mme A ntshenolela hore Diterompeta tseo tse Supileng di utlwahetse tlasa Tiiso ya Botshelela, le hona ke se ke di rerile, ka mokgwa wa mohlolo. Le a bona, ke letsoho la Modimo, ntho yohle. Di lebahane le Iseraele, mme re di amme tlasa Tiiso ya Botshelela; lona bohle ba nang le hono, ka mokgwa oo hloriso ya Bajude e bileng ka teng. …‰



Nako ya Baditjhaba e bile moketeng ona wa pentekosta.



Diterompeta, tlasa^tsohle tseo di llile tlasa Tiiso ya Botshelela. Mme re di amme Sontaheng sa ho feta, tlasa mokete wa diterompeta, ha le batla ho di fumana. Di ne di tlamehile ho etsang? Ho potlakisetsa Bajude, ho tswa ka makgalo ohle a lefatshe, morao lehaeng la bona. E tshwanetse ho ba moo. Mme manollo ya Ditiiso, tlasa Tiiso ya Botshelela, le tlasa^Diterompeta tse Supileng di letsitswe ka hara_ka hara Tiiso ya Botshelela. …Š Jwale, Molaetsa wa lengeloi la bosupa ke ho manolla sephiri sa Ditiiso, ho bitsa basebetsi ba Baditjhaba ba hora ya leshome le motso o mong ho amohela moputso o lekanang le o amohetsweng ke basebetsi ba hora ya pele. Le e bona? Jwale, Jesu o e rutile. O boletse ha ho bile le batho ba keneng kotulong. Ba ne ba hirilwe. Mme hoba ba etse jwalo, hosasa, ba amohela e_e_e nako, peni bakeng sa letsatsi. Mme ya re ka hora ya leshome le metso e mebedi, motho e mong a kena mme a qala mosebetsi. Mme yare ka hora ya leshome le motso o mong, eo ke hora ya ho qetela ya letsatsi, moo motho e mong a ileng a kena mme a amohela moputso o lekanang o amohetsweng ke bao ba horeng ya ho qala ya letsatsi; hora ya ho qetela. …‹ Ka mokgwa oo e phethahetseng, ka moo baromuwa ba hora ya pele ka Lentswe, ka Evangedi, ka Nnete, ba kene

Letsatsing la Pentekosta. Yaba ho e-ba le mongwaha-kgolo wa lefifi o ileng wa ba thibella ka ntle. Yare bohareng ba letsatsi, Luthere, le Wesele, le bao, ba a kena. Mme hape ho loketse ho ba le Molaetsa wa mantsiboya, le ho amohela yona ntho e tshwanang le ya bao tshimolohong. Molaetsa wa nako ya mantsiboya ke ho kgutlisetsa hape, ho busetsa hape ntho yona eo. †‚ Mme hopolang pono ya veke e fetileng, hore ha Monyaduwa a ne a etla^ponelo-pele ya yona. Ho ile ha hlaha Monyaduwa e monyenyane, ya ratehang, ponong. Mme nna, ntle le ho nahana kaha yona; ke dutse mono feela ke tadimilie ka ntle. Mme ke moo ho tla Monyaduwa. Ka utlwa Lentswe pela ka, le ileng la re, “Ponelo-pele ya Monyaduwa ke ena.” Yaba O a feta. Ka Mo hlokomela, ka moo A neng a le ka teng, a rateha haholo, a le motle, a le motjha. O ne a hata kgato eo A neng a e kgona, e seng mohwanto wa masole; a hlabeletsa feela sa_sa sesadi, ka mokgwa oo ba yeng ba tsamaye ka mosa, sefumahadi. Ke ka mokgwa oo A neng A tsamaya kateng, a hlaha lehlakoreng la ka le le tshehadi ka letsohong lena, yaba O a nnyamella. †ƒ Yaba O ntshokollela lehlakoreng le le tona, mme A mpontsha kereke e nngwe le e nngwe jwalo ka ha di tswile mengwaheng. Mme, oho, manyala a makaalo! Mme ya ho qetela ke ha e le mongwaha wa kereke ena ya letsatsi la morao, e neng e eteletswe pele ke moloi. Mme ba ne ba apere ka mokgwa o nyedisehang hona, ditshila tse jwang ho tadingweng! Mme ba ne ba hwanta ba kgema le mehla ya thwisti le rokon-rolo. Mme basadi bao ba ikakga feela thwisting, ho tshwerwe pampiri, e putswa, boikaketsi, lents-^ Boputswa bo pakeng tsa bosweu le botsho, e leng mmala o thetsang. Boputswa ha se bosweu le jwalo ha se botsho. Ke mmala o thetsang. Le pampiri e kang e putswa, eo ba e tshwereng ka pela bona, ka dikhete tsa hula tse kang kanta [mopheto wa malausi le diaparo tsa kahare_Mofetoledi.] e tshwareletswe ka pela bona, mme ba tsotse ka ho botlalo ho tloha lethekeng ho ya hodimo. Mme ba ne ba hwantela^kapa nako, kapa ba thwista, mme ba kgema le mmino oo, ba nyoloha. Mme ha thwe, “Ke kereke eo.” †„ Mme yare ha e feta pela ka, pelo ya ka yaka hojane e a qhibiliha. Ka nahana, “Ha hoo e le hona ho lekwang ho hlahisetswa Kreste, jwalo ka Monyaduwa? Hodima boikikitlelo bohle le dintho tseo motho a di kentseng, ho leka ho hlahisetsa Kreste Monyaduwa; homme letekatse le kang leo le manyala, le ditshila, le tadimehang le silafetse e be Monyaduwa wa Kreste?” Ya nkudisa ka pelong ya ka. †… Yaba o a feta, ka morao hoba^Ho hlaha ka pela moo re neng re eme teng, o ne a tshwareletse pampiri ka pela hae, a thwista, le ho ebesela, mme a ikakga ho tloha lehlakoreng le

leng le ho ya lehlakoreng le leng, ha a ntsa etsa jwalo, jwalo ka ditantshi tsa sejwale-jwale tseo ba nang le tsona tsa letsatsi lena, a itshebedisa ketsong e sa hlwekang ha a ntsa hwanta-samasole jwalo. †† Ha ke na boikarabelo dinthong tsena. Nka bolela feela seo ke se boneng. Mme Modimo jwalo ka Moahlodi wa ka, empa eo e ne e le kereke e hlahang Amerika. †‡ Jwale, yare ha a feta, karolo e ka morao yohle e ne e se na setshirelo ho hang. Mme eitse ha a feta, ka utlwa ke tsekela ke kula. †ˆ Yaba O re, “Monyaduwa o tla hlaha ponelo-peleng hape.” Mme Monyaduwa ke enwa a etla ka morao ho yena, yena Monyaduwa ya kang ya fetileng tshimolohong. Yaba pelo ya ka e tlola ke thabo, ho tseba hoba Monyaduwa o tla ba teng. Mme o tla be a bopilwe ka ntho e tshwanang; le hona a apere ntho e tshwanang, jwalo ka Ya neng a le tshimolohong. O tla bitswa. Mme ke tseba ha hoo e le Nnete. Ha ho sa nepahala, etlaba pono e nngwe le e nngwe eo ke bileng le yona morao kwana e ne e fosahetse. Mme motho mang kapa mang o a tseba, hobane, ha ho le ntho e le nngwe eo A re boleletseng le ka mohla ntle le hore e be Nnete. E etsahetse, feela^ †‰ Mme na le kgona ho bona, he, ditshila tsa kereke ya mehla, e ipitsang, “kereke?” †Š Jwale ka ha motho e mong a boletse tsatsi le leng; Moena Ruddell, moenaka ya ratehang, ya itshetlehileng ka lebota mane hona jwale. Hore o e bone e ka lengwarapela sefateng sa morara. Mme re ne re bua ka yona tsatsi le leng ka phaposing. Mme Moena Ruddell o na tshwenyehile ka maemo a nako le_le maikutlo a moya ka dikerekeng kajeno, ka mokgwa oo o qalang o qepha. Bareri ba hlahang ka makgalo wohle, le dikopanong tsa dipuisano mona, ba a botsa, “Ho etsahetseng, Moena Branham? Ho etsahetseng?” Oho, kgele! †‹ Moena Ruddell a mpotsa potso, “Na, e le hore ba phela ka moya wa Satane, kapa ke eng?” ‡‚ Ka re, “Tjhe, lengwarapela le phela ka matla a sefate sa morara.” Le phela ka hoba, tholwana ya molamunu, e_e lemone e ye e hlahe sefateng sa lamunu; empa e ke ke ya bea dilamunu, leha e phela ka bophelo ba yona. Mme kereke, eo ho thweng ke yona, ke lengwarapela le kgomathisitsweng feela, ka ho phela ka tlasa lebitso la borapedi, tlasa lebitso la kereke. Katolike le Protestanta, ke mangwarapela feela, a monyang^ho tswa matleng a Morara; leha ho le jwalo ba hlahise tholwana ya seo ba leng sona, hobane ba ne ba sa sokoloha. Ba ne ba se tshimolohong, leanong la Modimo la boitherelo-pele, ke ka baka leo ba

tlamehileng ho latola Lentswe le ho beha mofuta o mong wa tholwana. Sefate sa nnete se phethahetseng, motsong wa sona, se rerilwepele ho hlahisa dilamunu sefateng sa lamunu. Jesu o itse, “Ke Nna sefate sa Morara; lona le makala.” ‡ƒ Empa ha sefate seo se ka hlahisa lekala le leng le ka mohla, se tla bea tholwana ya sona ya tshimoloho. Mme ho tshwanetse ho ba le kgutlisetso ya dintho tsena tsohle, hantle qetellong ya sefate sa Morara. Ho loketse ho hlaha, ho tla, kgutlisetso, Lesedi la mantsiboya ho Se bonesa le ho Se lokisa. Empa e tla tswa sefateng sa Morara, e seng mokgatlong wa phutheho o kgomathisitsweng ho Sona; empa sehlahiswa sa tshimoloho sa Lentswe. Le tlamehile ho tla bakeng sa nako ya mantsiboya. “Mme Lesedi le tla ba teng nakong ya mantsiboya.” Ho nka Lesedi ho Se butswisa. ‡„ Le bona ka mokgwa oo Lengolo le phethahetseng ka teng! “Letsatsi le ke keng la bitswa nyene kapa bosiu.” Tholwana e ka se butswe ntle le hore letsatsi le e butswise. Ho sa tsotelehe hore na o rera ha kae, o etsang, e ka se butswiswe, e ka se bonahatswe, e ke ke ya netefatswa; ntle le ke Yena Ya itseng, “Ke Lesedi la lefatshe,” Lentswe. Ka baka leo ho loketse ho ha e_e_e Matla, Moya o Halalelang ka Boyena, ho butswisa, kapa ho netefatsa, kapa ho tiisa, kapa ho bonahatsa seo A lekantseng hoba se tla etsahala tsatsing lena. Lesedi la mantsiboya le hlahisa hono. Ke nako e kakang! ‡… Monyaduwa O fetile A le maemong ao a neng a le ho wona qalong. Empa ke ne ke mo tadimile ha etswa kgatong, mme ke leka ho mo kgutlisa. Jwale, dintho tse ngata di ka bolelwa tabeng tsena, kaha letsatsi leo re phelang ho lona. ‡† Jwale, Hosea o boletse, ho 6:1, “Kgutlelang ho Morena.” Hopolang o boletse ha ba tla qhalangwa, mme ha eba jwalo ka bona. O boletse, “Ba tla kgutlela ho Morena, ka morao hoba ba qhalane, mme O tla, a ba tlamelle leqeba.” Lemohang, “Kgutlelang^Ho qhalanngwa; sa bobedi^Ba hlathilwe, mme ba foufatswa.” Ke se etsahetseng hantle feela. “O tla re fodisa, mme a re tlamelle leqeba.” Jwalo ka Ezekiele 37, “Masapo a omeletseng, thota e tletseng masapo a omeletseng.” Ho kgutla ha bona, Ezekile o ho bone. Le ntano lemoha, Hosea o boletse, “Hoba ho fete matsatsi a mabedi! Hoba ho fete matsatsi a mabedi O tla kgutlela ho bona. O tla re amohela mme a re fe, a re tsoseletse.” Jwale, ho tsoseletsa ha ho bolele “tsoho.” Ho tsoseletsa, mono, ke lentswe le kang le le sebediswang hohle, ke sa tswa le sheba, le bolela, “tsoseletso.” “Hoba ho fete matsatsi a mabedi O tla re tsoseletsa.” Ho tla etsahala, “La boraro O tla re tsoseletsa hape, hoba A re qhalanye, le ho re foufatsa, le ho re harola.”

‡‡ Le a tseba, Badude ba foufaleditswe wona morero oo wa hore rona re tle re bone. Ba ile ba harolwa, ba qhalangwa, jwalo ka setjhaba, mme ba latola Messia wa bona, e le hore re tle re amohele Messia, ho tle ho be le setjhaba se kgethetsweng Lebitso la Hae hara Baditjhaba. ‡ˆ Jwale, monna o ye a tle, mme mosadi a nke lebitso la hae. Baditjhaba bana ba foufaditsweng ba sa kgoneng ho bona Lebitso leo, “Morena Jesu Kreste,” kolobetsong! Ho hobe ruri, empa ho loketse ho ba jwalo. Bajude, ba ne ba_ba ne ba loketse ho hloleha ho boneng hono. Ho na le a le mong feela ya ka e bonang; ke eo ya rerilweng e sa le pele ho e bona. Ho seng jwalo, o ke ke wa e bona le ka mohla. Bajude ba hloleha ho bona ha eo e ne e le Messia wa bona. Mme, leha ho le jwalo, e le baithuti le batsebi ba tsa bodumedi, banna ba baholo ba dithuto tse tsebahalang, ba bala yona Bibele eo le e balang. Jwale, ka morao ho hoba re tsebiswe, re ka e bona ka ho hlaka, hoba eo e ne e le Messia. Empa, ba ne ba sa kgone ho e bona, le jwalo ha ba kgone ho e bona kajeno. Ba porofetetswe bofofu, le bona. ‡‰ Kereke, tsatsing lena, e porofetetswe bofofu, ho nyedisa Molaetsa wa nako ya mantsiboya. Tshenolo wa 3 o itsalo, “O soto, o madimabe,” lemohang maemo a monyaduwa bosiung bo bong, kapa kereke, “o feela, o foufetse, mme ha o tsebe.” Morena Jesu, re hauhele! Bibele e boletse o ne a le “feela.” Ke ne ke ntse ke sa e bone ho fihlela jwale. Kereke ya Laodisea e ne e le feela. Mme eitse ha e hlaha bosiung bo bong, ke ha e le “feela,” ke ne ke ntse ke sa e lemohe, “mme e ne e sa ho tsebe.” ‡Š Kgidi, ka mokgwa oo re lebohang! Ka moo, ha ho makatse ha re tletse thoriso hakana! Ke utlwa re se na teboho e lekaneng bakeng sa dintho tseo Modimo a re senoletseng tsona. ‡‹ “Feela.” Mme dipono e boletse, e mpontshitse ha a ne a le feela le hona a sa ho tsebe, mme a “foufetse.” Jwalo ka ha Iseraele e foufaditswe e le hore Baditjhaba ba tle ba kene, jwale Baditjhaba ba foufaleditswe hore Monyaduwa a tle a tloswe le ho re Iseraele e tle e kgone ho amohela mokete wa Diterompeta. Ka ho phethahala hantle feela! ˆ‚ “Hoba ho fete matsatsi a mabedi O tla re tsoseletsa, kapa ho re fa tsoseletso, ho re bokanya mmoho, Bajude,” ha ho buuwa ka Diterompeta tsena jwale. Mme O tla^“Mme re phele pela Hae, kapa ho fumana Bophelo bo sa Feleng. Le a bona, re tla ba pela Hae.” Bibele e boletse mona ho Hosea, e itse, “Mme re tla phela pela Hae; Bophelo, ho ba le Bophelo pela Hae.” Boo ke Bophelo ba Hae ka Sebele, Bophelo bo sa Feleng, “ho ba le Bophelo pela Hae.”

“Mosadi ya phelang menyakeng o shwele leha a phela.” Ka baka leo re^ho tshepisitswe ha Iseraele e tla ba le Bophelo pela Hae. O na shwele, ka nnqeng ya nnete ena, le moketeng wa pentekosta. ˆƒ Jwale lemohang, ka hloko. “E ntano re hoba ho fete matsatsi a mabedi.” Jwale, hoo ho ne ho sa bolele matsatsi a mabedi a dihora-tse-mashome a mabedi a metso e mene, hoba ho bile le^Taba eo e etsahetse morao-rao kwana, makgolokgolo a dilemo tse fetileng. Le a bona? E ne e bolela, “matsatsi a mabedi ho Morena,” hoba ho fete dilemo tse dikete tse pedi. Jwale, na le a tseba ke nako e kae ho tloha nakong eo? E bile dilemo tse makgolo a mashome a mabedi a metso e supileng ho tloha nakong eo, hoba mona ho Hosea ke 780 pele ho Kreste, 1964, le a bona, e bile ntho e ka fetang dilemo tse makgolo a mashome a mabedi a metso e supileng morao kwana. O boletse, “Hoba ho fete matsatsi a mabedi, la boraro, O tla re tsoseletsa hape, le ho re nea Bophelo pela Hae.” Diterompeta tsa lona di kena jwalo. Ke yona hora eo re phelang ho yona, letsatsi leo re phelang ho lona. ˆ„ Jwale, ba ile ba qhalangwa ba foufatswa, ba bokellwa, mme ba se ba le pejana tsatsing la boraro. Le a e bona? Ba ile ba qhalangwa, ho tswa Palestina, ho ya ka lefatshe lohle. Ba ile ba foufatswa, ho latola Messia. Mme jwale ba bokeletswe lehaeng la bona, ba itokiseditse Diterompeta, ho lemoha Pheko. Jwale ka ha Bibele e boletse, “Mohla ba E amohelang, mme ba Mo fumana ka mehwabadi ya dithakgisa,” hoba Kereke e nnkuwe, “mme ba re, ‘Mehwabadi ee O e fumane kae?’ O itse, ‘Ka tlung ya metswalle ya Ka.’” Mme A re, “Lelapa le leng le le leng, le tla ema kammoho, mme le lle le bokolle, ka matsatsi, jwalo ka lelapa le shwetsweng ke mora wa lona ya mong.” Hopolang, mokete oo wa Diterompeta e ne e le ho etsa jwalo. “Ho bokolla, ho dula bofifing ba Sehlabelo se hlabilweng,” mme ba ile ba Se latola. ˆ… Ba lefatsheng la bona. Ba ile ba hasanngwa, ba foufatswa, mme jwale ba bokellwa. Mme hoo hohle ho ne ho le tlasa Tiiso eo ya Botshelela, Diterompeta tsa bona tse Supileng^di letsitswe ho ba bokella hammoho, Terompeta ya Botshelela. Ya Bosupa ke “Terompeta eo e Kgolo,” jwalo ka ha re e fumane Sontaha sa ho feta. Terompeta ya Botshelela e utlwahetse tlasa Tiiso ya Botshelela. Jwalo ka ha Tiiso ya rona ya Botshelela e manolotswe, ntho e nngwe le e nngwe ka nako e le nngwe; feela, tsa bona di letsitswe hang; kanthe, rona re hlotse dilemo tse dikete di pedi moketeng wa pentekosta. ˆ† Jwale, dilemo tse makgolo a mashome a mabedi a metso e supileng ho tloha nakong eo. O boletse, “Tsatsing la boraro, re tla bokellwa hape. Hoba ho fete matsatsi a mabedi, letsatsing

la boraro, re tla bokellwa hape, le ho amohela Bophelo pela Hae.” Na le bona tshepiso? Hora e ngotswe leboteng ka ho phethahala. Re bona moo re phelang. ˆ‡ Jwale lehaeng, ho emetswe mokete wa Diterompeta, kapa temoho ya Pheko, le ho emela ho Kgutla hape, ho dula bofifing ba nyediso ya bona ya kgetlo la ho qala leo ba kileng ba E nyedisa. Ba lehaeng morerong oo, ho lebella. Na ebe bao bohle ba^Ntho e nngwe le e nngwe e beilwe madulong. ˆˆ Jwalo ka moreri wa Evangedi, ha ke kgone ho bona le ntho e le nngwe e setseng ntle le ho tsamaya ha Monyaduwa. Mme Monyaduwa o tlamehile ho tloswa pele ba ka lemoha se etsahetseng. Ba ne ba tlamilwe, ba hasane^ke bolela hore, ba ne ba hasanngwe, ba foufaditswe, mme jwale ba phuthilwe. Ho setse eng? Ho tloswa ha Monyaduwa tseleng. Ba emetse ho tsamaya ha Monyaduwa, e le hore baporofeta ba bona ba Tshenolo wa 11 ba tle ba ba memele moketeng wa Terompeta, ho etsa hore ba lemohe see ba se entseng. ˆ‰ Hopolang, hantle pakeng tsa Ditiiso tseo, ho ile ha tla Tiiso ya Botshelela. Mme ho ne ho ena le dikete tse lekgolo le nang le mashome a mane a metso e mene, tse kgethilweng le ho bitswa. Mme pakeng tsa Terompeta ya Botshelela le ya Bosupa, Tshenolo wa 11 o hlaha hantle feela moo motjheng le Tiiso ya Botshelela. ˆŠ Ho etsang? E ne e le ho etsang? Mme hona ho ne ho loketse ho tlisa dipaki tse pedi, Moshe le Elia, baporofeta. Etswe, Bajude ba dumela baporofeta ba bona feela. Mme ba tla hlaha ka pontsho ya baporofeta, mme mosebetsi wa bona e tla ba oo wa moporofeta, hoba ba entse hantle feela. Hona ho bontsha ntho e le nngwe, hore, motho, ha o eshwa kapa e leng eng feela, ha o siya lefatshe lena, semelo sa hao ha se fetohe. Ha o le raleshano jwale, o tla ba raleshano mono. Haeba o le sefapanahloho mona, o tla ba sepana-hloho mane. Ha o le mobelaedi mona, o tla ba mobelaedi mane. Banna le basadi ke nako ya hore le itsukutleng le ho itlhatlhoba, le ho sheba moo re emeng, hoba lefu ha le se fetole. ˆ‹ Ba se ba ne ba tsamaye dilemo tse dikete tse pedi. Moshe dilemo tse ka bang makgolo a mashome a mabedi a metso e mehlano, mme Elia ho tloha ha e sa le^Dilemo tse ka bang makgolo a mashome a mabedi a metso e mehlano ha e sa le Elia a ile, le Moshe a ile, mme ke mona ba kgutla ka semelo se tshwanang mme ba etsa ntho tse tshwanang. Lefu ha le sebetse letho mothong haese ho fetola bodulo ba hae. Ha le fetole semelo sa hao. Ha le fetole tumelo ya hao. Ha le fetole letho ka ho wena haese bodulo ba hao. ‰‚ Ka baka leo, ka mokgwa oo semelo sa hao se leng ka teng hoseng hona! Ha o le mobelaedi wa Lentswe la Modimo, o tla

ba mobelaedi hodimo kwana. Ha ke tsotelle hore o halalela ha kakang, ka moo o phelang ka teng, le hore o phela ka bokgabane ha kakang, ho shwa ho ke ke ha o fetola le ha nyenyane, ke bodulo ba hao feela. Mme ha o sa kgone ho amohela Lentswe lohle la Modimo ka moo le ngodilweng, o ke ke wa ho etsa Kwana; ka baka leo, se tshwenyehe, o ke ke wa ba Mono. O tlamehile ho Le amohela botlalong ba Lona, matleng a netefatso ya Lona le tshenolong ya seo Le leng sona, eba jwale o fetoha karolo ya Lona. Ke Lentswe la Hae feela leo a tlang ho le tsosa, jwalo ka ha A entse Lentsweng la Hae hoseng ha Paseka ya pele. Ke Lentswe la Hae feela le ileng la tswa, le bao ba shweletseng Lentsweng la Hae, ba dumela Lentswe la Hae le ho netefatsa Lentswe la Hae. ‰ƒ Lemohang, jwale, e bile dilemo tse makgolo a mashome a mabedi a metso e supileng tse fetileng. Lemohang, ba ile ba hasanngwa, ba foufatswa, mme jwale ba nnile ba bokellwa. Jwale, ntho e latelang ke hore ba tlamehile ho amohela Bophelo. [Moena Branham o kokota pulepiting_Mongodi.] ‰„ Mme Baditjhaba ba bitsitswe. Monyaduwa o itokisitse. Tlhwibilo e atametse. Na re kgona ho lemoha hoo? Na ruri re ka kgona ho e dumela? Na ee ke pale e nnileng ya bolelwa? Na hona ke kgopolo-taba, ho rona? Na ke ntho e utlwahalang e nepahetse? Na ke ntho eo rona, ka ntle, re ka e dumelang? Kapa, na ke ntho e ka hara rona, ee leng karolo ya rona, e fetisang le bophelo ho rona? Re dutse ka maikutlo afe ka hare, hoseng hoo, ka Tabernakeleng ena? Hopolang, e tla ba mohlatswana o E amohelang. ‰… Jwale lehaeng, ho emetswe Diterompeta. Jwale ho emetswe ho tsamaya ha Monyaduwa e monyenyane, e le hore Tshenolo wa 11 a tle a phethahatswe. Mongwaha-kgolo wa kereke o kgaoditse; Ditiiso di butswe, tse pakang see ba neng ba se siile mongwaheng wa kereke, mme Molaetsa o ntshitswe. Iseraele e temeng, hallelua, e itokiseditse mokete wa Diterompeta. ‰† Oho, lona batho ba mafatsheng a mang moo le tlang ho mamela teipi ena, ha o tsohe keng, moena ka? Kapa, a na E a o foufatsa? Na o tla E lahlela ka ntle le ho E bitsa boporofeta ba bohata? Hodima, E pakilwe ho beng nnete hantle ka pela hao, ke lefatshe, ke nako, ke batho, le ke Moya o Halalelang O E ngotseng. E pakilwe hobane ke nnete, tlhahong, semoyeng, nameng mmoho. Ntho e nngwe le e nngwe eo A e boletseng e phethahaditswe leho tiiswa. ‰‡ Iseraele lefatsheng la yona; ba kgannetswe kahare mono, ba aloseditswe ka hare mono, jwalo ka dinku. Diphiri di ile tsa e sala morao mme tsa ba qhobela polokehong, lefatsheng la bona ka sebele. Hopolang, Iseraele e tshepisitswe ho hlohonolofatswa ha feela e ne e le lefatsheng la yona. Modimo

le ka mohla ha o hlohonolofatse Iseraele ka ntle ho lefatshe. Abrahama o kile a tswa lefatsheng, a tsuwa. E mong le e mong ya tlohang lefatsheng o a tsuwa. Modimo a ka hlohonolofatsa Iseraele ha e dula lehaeng la yona, mme e moo jwale jwalo ka setjhaba. Mme Kereke e bitsitswe; e emetse Tlhwibilo feela, ya Monyaduwa ho tloswa. ‰ˆ Ditiiso di manolotswe. Re di senoletswe. Re bona seo ba se siileng. Le batla ho tshwara kgang le ho tlakalla hodima peo ya noha, le kolobetso ya metsi, le jwalo-jwalo, le foufaditswe mme ha le ho tsebe. Modimo wa lefatshe lena o le foufaleditse, Yona, mme ha le ho tsebe. Ha ho makatse ha ke bile le nako e boima hakana hoseng hona, ho lwantsha dikgatello tseo! ‰‰ E le hore baporofeta ba bona ba tle ba senolwe letsatsing lena la morao; ho ke ke ha etswa, Diterompeteng, tsa mokete wa Diterompeta. ‰Š O boletse ka Hosea, “Ke rathile.” Jwale hlokomelang, ke Iseraele eo A buang le yona. “Ke rathile,” kapa ka mantswe a mang, “Ke remme, ke ba remme, ka baporofeta.” Ke ka mokgwa oo Modimo o sebetsanang le batho ba Wona ka teng. O ba remile ditjhabeng tse ding tsohle. Ka eng? Sabole ya Hae e leoditsweng ka ntlheng tse pedi, Lentswe la Hae. O ba remile, setjhaba sa Hae, ho tswa ditjhabeng. O remile setjhaba sa Hae ho tswa ditjhabeng, ka baporofeta, Lentswe la Hae le pakilweng ho beng nnete. Ka mokgwa o tshwanang O remile Monyaduwa wa Hae diphuthehong tsa mekgatlo, ka Lentswe la Hae; taba e tshepisitsweng ke Malakia wa 4, letsatsing la morao. Ho rema Monyaduwa wa Hae, a Mo ratha dikerekeng tse ding tsohle! Ho rema Monyaduwa wa Hae! ‰‹ O remile, baporofeta ba Hae; ka, ka baporofeta ba Hae, ka Lentswe ho rema Iseraele. “Ikaroleng ho bao bohle.” Bonang ha ba ne ba batla ho etsisa bao bohle. Ba tla ho moporofeta, Samuele. A re, “Na nkile ka le nkela tjhelete? Na nkile ka le bolella taba, ka Lebitso la Morena, e sa kang ya hlaha?” Ba re, “Tjhe, taba eo, ke nnete, empa leha ho le jwalo re batla morena.” Š‚ Ke ka mokgwa oo dikereke di entseng. “Kgidi, re dumela Lentswe. Ho lokile, empa, o a tseba, ba bolela ha re tlamehile ho etsa sena.” Ha ke tsotelle se ba se bolelang. Lentswe le nepahetse! Ka tebello. O ba remile, ka baporofeta. Šƒ Ke nako ya bo kae, moena? Ke nako ya bo kae, moreri? Na le bona nako ya letsatsi, le pontsho eo le phelang tlasa yona? Na le kgona ho e utlwisisa? Na le a e bona?

Š„ Ka hohle jwale, ha ho tsoseletso. Motho e mong le e mong o a tletleba, bareri ba a lla. Ke ne ntse ke bala e nngwe ya dipampiri tse_tse babatsehang tse yeng di tle mona kerekeng, pampiri e ntle haholo. Mme ke tseba mongodi, mme ke tseba batho bao. Mme ke bathohadi ba barapedi, ba batle, Moena le Kgaitsedi Moore, ba Lengosa la ho Tla ha Hae. E nngwe ya dipampiri tse ntle temeng, Lengosa la ho Tla ha Hae. Empa ba batla ba sa kgone ho hatisa le letho ha e se mabapi le, “Itimeng dijo, rapelang! Itimeng dijo, rapelang! Letsang terompeta! Fumanang^” Ke ba ba kae ba e balang? Le a tseba. Le e bona kamehla, “Itimeng dijo, rapelang! Itimeng dijo, rapelang!” Ke phetho seo le se utlwang. “Itimeng dijo, rapelang! Re se re tla tjhabelwa ke letsatsi le leholo! Ho na le ntho e kgolo e tla etsahala! Lona bohle, rapelang, rapelang, rapelang! Ha re e-so be morao ho nako!” Š… Hobaneng ba rialo? Hobaneng ba rizlo? Ba batla letsoso le leholo. Ba a lla, tumelong ya hore ho tla ba le letsoso le leholo. Ke batho ba lokileng. Ke eng? Ba entseng? Ha ba e-so ka ba lemoha letsoso la Monyaduwa. Le a bona? Ka ho ba Bakreste, ba utlwa kgulo ya hora, empa ha ba e-so lemohe se entsweng. Ke hona ho etsang hore ba ikutlwe jwalo. Ba tseba ha ntho e nngwe e loketse ho etsahala, empa, le a bona, ba e lebeletse pele kwana nakong e tlang, ho tla, athe e se e etsahetse hantle pela lona. Š† Ke yona ntho eo ba e entseng matsatsing a boholoholo. Bane ba dumela ho Messia ya tlang. Ba dumetse ha ho tla tla pulamadiboho. Empa e ne e ba fihletse, mme ha ba e tseba. Ha ba e elellwa. Ba dumetse ho tleng ha pulamadiboho ya neng a tla etella Messia pele, mme ba kgaola hlooho ya hae shoqo. Mme ba bolaya Messia wa bona, hoba ho ne ho porofetilwe ha ba tla foufatswa. Hosea o itsalo. Š‡ Mme ona Moya o buileng ka Hosea, o buile ka Johanne mme wa bolela ha kereke matsatsing ana a ho qetela e tla ba “feela, le ho foufala, mme e tla Mo ntshetsa ka ntle ho kereke.” Ba hlolehile ho bona ha diporofeto tseo di phethahatswa. Empa, ho beng ka hare mono, ba lemoha ha ntho e itseng e loketse ho etsahala. Ba mpa feela ba sa e thole. Ha ba e lemohe. Jwale feela ka Bajuda ba mehleng ya boholoholo; Laodisea e sefofu; mafumo, thutabodumedi, bora kgahlano le Kereke, bora ka nqeng ya Molaetsa. Bonang ka moo Bajude bao ba neng ba ruile bora ho Johanne. Bonang ka mokgwa oo ba neng ba ena le bora kgahlano le Jesu, hodima e ne e le Yena Eo ba boletseng ha ba mo batla. [Morero o hodisang lentswe o fana ka modumo o hobang_Mongodi.] Ke dumela re bolaile fiuse. Ke hloma ha hoo ho kgaola dihatisa-mantswe, hape. Ha ho jwalo. Ho lokile. Šˆ



Ba ne ba ruile bora kgahlano le Molaetsa.

Ho etsahalang, ke hore ho na le matla a makana a tshebetso; e mong le e mong wa lona ke ntlwana ya motjheso. Ha ho mokgwa wa ho boloka kereke e le maemong a tlwaelehileng ka botlalo ka hara, tlasa dinako tseo. Hobane, le a bona, e mong le e mong wa lona o etsa 98 BTU [motjheso o mo kaalo tekanyong eo_Mofetoledi], ka tlwaelo. Mme ha o a dula feela ka mokgwa oo mono; o ntse o fehla mofuthu ka ho se kgaotse. Ka hare ka mona ho na le moya hona jwale o ka hwamisang sebaka sena. Empa, ka ntlwana eno ya motjheso e ntseng e sebetsa, o_o ka se etse jwalo. Š‰ Lemohang, bora! Empa, jwale, jwalo ka Bajude ba mehleng, ba foufaditswe! Ba Laodisea. Ba “feela, soto, madimabe, le hona ntle le ho tseba taba ena.” Letsatsi la mafumo, dithuto tse kgolo tsa bodumedi, thuto e phahameng, mme jwale ba fetohile ba ruileng bora kgahlano le Molaetsa. Ha ba batle le ho amana le Wona ka mokgwa ofe, jwalo ka morao matsatsing ao Jesu wa Nazaretha a neng a le lefatsheng. ŠŠ Lebaka leo batho, tsatsing la Noe, ba sa kang ba kena arekeng, hobane ba sa ka ba lemoha molaetsa leha e le morumowa. Ke lona feela lebaka leo ba timetseng ka lona, hobane ba sa ka ba elellwa hora eo ba neng ba phela ho yona. Ha ba ka ba elellwa ha Modimo o ne o tla sebetsana le sebe jwalo ka ha A ne a tshepisitse hore O tla ho etsa. “O tla timeletsa motho, hodima lefatshe.” O ne a e porofetile. O ne a tiile hodima yona. Mme O tiile kajeno jwalo ka ha A entse mehleng eo. Š‹ Empa batho, ho ena le ho ba le thekolohelo kgahlano le Noe, ha lekanngwa hoba ke monna ya hlaha. Ha ba ka ba mo dumela ho beng moporofeta. Le a tseba, Jesu, ka Sebele sa Hae, o re boleletse ka moo ba neng ba soma matsatsing a Noe, ba tshehisa ka yena, ba mmitsa lehlanya le ntho tse jwalo. Empa ha ba ka ba elellwa hora ya bona. Ha ba ka ba elellwa letsatsi. Ha ba ka ba elellwa pontsho. Ha ba ka ba elellwa molaetsa. Ha ba ka ba elellwa morumowa, empa ba mo ntsha pakeng tsa bona mme ba mo tsheha. Jesu o boletse, “Jwalo ka matsatsing a Noe!” ‹‚ Ka ho beng ha Iseraele lefatsheng la yona, le ntho e nngwe le e nngwe e le madulong a jwale, le Molaetsa o tlang ka ho phethahala, re phela tsatsing lefe, moena? Re hokae? ‹ƒ Ba ne ba sa tsebe letsatsi. Ba na ba sa tsebe. Ke ka baka leo ba e fositseng, ke ka hobane ba sa o elellwa. Ba ne ba tshwana le ba mehla ena, haholo jwalo ka batho ba kajeno, ba foufaditswe ke diteko tsa saense, ke ditsamaiso tsa thuto, ke diseminare tsa thuta-bodumedi. Le dintho tse ba foufaditseng tsatsing leo, ho entswe ntho e tshwanang kajeno. E ba foufaditse, hape.

‹„ Mme, hape, ho nyatseha, ho nyatseha ha molaetsa le morumowa! Noe o ne a sa hlalefa ka nnqeng ya saense. E se monna ya rutehileng. E le sehwai se fumanehileng, se ithobileng, ka molaetsa o nyatsehang. O ne o nyatseha haholo borutehing ba bona bo phahamileng. Ho jwalo le kajeno! Kamehla Modimo o e etsa bonolo, ho fumana batho ba ka dumelang ekasita le ho Mo tshepa. O fapane, ke Molaetsa o fapaneng feela, empa Modimo o tshwanang. Jwale ke batla ha le ka O dumela le ho utlwisisa ha Modimo a O buile. ‹… Jesu o boletse ha ba ile ba soma ka moporofeta wa Hae, Noe. Mme jwalo ka ha ba somme tsatsing leo, ba tla etsa jwalo hape ho Tleng ha Hae. Ba tla etsa ntho e tshwanang. Ke ka baka leo Faro a ileng a nwela lewatleng. Ha a ka a elellwa letsatsi la hae. Ha a ka a elellwa se neng se etsahala. O ne a tshwarehile haholo tshibollong tsa mongwaha wa hae wa mahlale, ho haha metse ka tshebediso ya makgoba. O ne a_o ne a patahane haholo, ho ka elellwa monyetla oo a neng a ena le wona, le hona a lelekela morumowa wa Modimo wa moporofeta ntle lefelleng. Ha a e elellwa. Ke ka baka leo dintho di tsamaileng ka mokgwa oo di bileng ka teng. Le ka mohla ha a e elellwa. Ha feela a ne a elelletswe Lentswe la Modimo la tshepiso, bathong bao! ‹† Mme ha feela dikereke kajeno di ka elellwa, ha feela dikereke di ka elellwa Lentswe la Modimo le entseng tshepiso ena bakeng sa hora ena, bathong, di ne di ke ke tsa timela. Ha feela Amerika e ne e ka kgona ho elellwa molaotheo oo e o radileng, e ne e sa tle ho ikemisetsa ho ntsha Bibele dikolong, ho hlakola Lebitso la Modimo tjheleteng, le ho etsa selekane sa botshepehi tlasa Modimo. Empa ha e elellwe. Hobaneng? E foufetse, e feela. Ha e kgone ho elellwa madi a bashanyana bao ba ratehang ba shweleng temeng bakeng sa monyetla ona. Ba lebetswe; ke lerole. ‹‡ Empa ho na le e Mong Ya hopolang tshollo ya madi a baporofeta, moputso oo e o batlileng ho re tlisetsa Evangedi ena kajeno. Ka mokgwa oo dikete-kete di jelweng ke ditau, le ho dihelwa mameneng, ba ile ba sakgwa dikoto, ho tjheswa, ho thakgiswa! Modimo o a e elellwa. Kereke e lebetse baporofeta ba yona. Ha ba sa “ba hloka hape,” ba rialo. Empa Modimo o tseba hoba O tlamehile ho ba le bona; O ratha batho ba Hae ka Lentswe la Hae. Empa Ke taba ya mehla ya boholoholo ho bona tsatsing lena. Ha ba E elellwa. Ke ka baka leo ba leng maemong ao ba leng ho ona. Ke ka baka leo ba leng “feela, soto, ba foufetseng, ba madimabe, mme ba sa ho tsebe,” hobane ba sa elellwe hora eo re phelang ho yona. Ha ba e lemohe.

‹ˆ Moshe, o elelletswe tsatsi la hae le pitso ya hae, ha a ne a bona tshepiso ya Lentswe la Modimo bakeng sa tsatsi leo e ne e netefatswa. A tseba he, le ho hlokomela see a neng a le sona le see a nang a tla se etsa, ka Lentswe la pallo. Ka baka leo a se ke a tshoha seo motho mang kapa mang a se bolelang. O ne a sa hlabele molaetsa wa hae dihlong, leha moprista e mong le e mong le faro e mong le e mong, ntho e nngwe le e nngwe, borena bo bong le bo bong, bo hanetsane le yena. Empa a elellwa ha a bona Lesedi leo, Topallo eo ya Mollo e lopaletseng sehlahleng seo, mme ya mmolella Lentswe le neng le baletswe letsatsi leo, mme la re, “Ke o bileditse ho ya etsa taba ena.” Ha a ka a tshaba le_le ditshokelo tse kgolo tsa morena. A theohela tlase ho kenya batho bao leetong, jwalo ka ha Lentswe la Modimo le tshepisitse. ‹‰ Yare ha a bona tshepiso e netefatswa, a lokisetsa batho exoda ya bona. Nneneng? Ha a ne a bona ha tshepiso ya Modimo e netefatswa. Hopolang, o ne a matha ka thuto ya hae ya tsa bodumedi; a matha ka boikwetliso ba hae. Empa yare ha a bona Lentswe la Modimo le bonahatswa, a bona ha le netefatswa, “KE NTSE KE LE TENG,” yaba ha a sa natsa see motho a neng a se boletseng. A se ke a tshaba see Faro a neng a tla se etsa ka yena. A se ke a tshaba see ba bang bohle ba neng ba tla se etsa. O ne a tshaba Modimo feela, ka hore a ka nna a hloleha ho utlwisisa Modimo, leha e le tsela e itseng eo a neng a ka hloleha ho utlwisisa Modimo. A sa tshabe batho le see ba neng ba tla se bua kapa ho se etsa. A tshaba Modimo feela, hoba a elellwe ha e le Lentswe la Modimo. ‹Š A sa utlwisise hore ho ka tla jwang ha motho ya kang yena a rongwa tlase mono. Empa yare ha a elellwa, ka Lentswe le netefaditsweng, seo e neng e le sona, yaba ha a sa tshaba ditaelo tsa morena. Ha feela o ka elellwa, ha feela rona kajeno re ka elellwa! Moshe o e elelletswe ha a bona Lentswe le netefatswa, ho bona ha netefatso e tiiswa, O ne a itokiseditse exoda ya batho. Jobo ha a ka a elellwa hore e ne e le Modimo. Ha feela diabolosi a ka_a ka etsa hore ka nako tse ding o dumele ha diteko tse nyenyane tseo o fetang hara tsona ke_ke Modimo mohlomong^ya o otlang! E ne e le Modimo a leka ho mmontsha ho hong. Jobo ha a ka a e elellwa ho fihlela a bone pono. Jwale ka Moshe; ha Moshe a ne a bona pono, Topallo ya Mollo sehlahleng, e ile ya netefatswa. Mme yare ha^ Jobo, potsong ya hae, “Hoja motho ya phelang, aka boela a phela? Ke bona sefate se e-shwa, mme se boele se phele. Ke bona palesa e e_shwa, mme e boela e phela hape.” Eo e ne e le potso ya hae. “Empa motho ha a e-shwa, o neela moya, o fedile matla. Bara ba hae ba ye ba tle ho dula bofifing, le hona ha a lemohe. Jo, hola O ka mpata nqalong ya bafu kgalefo ya Hao ya ba ya feta!” A sa utlwisise hobaneng ha palesa e ka shwa e

boele e phele hape, ho tla jwang ha lehlaku le foforeha sefateng, fatshe, le robale mobung, mme le boele le hlahe selemo. A re, “Motho ha a e-shwa, eba o ya kae? Ke dumela ho Modimo; empa ho etsahalang ka motho?” ‹‹ Empa ka tsatsi le leng lehadima la benya, diaduma tsa thwathwaretsa, Moya wa theohela hodima moporofeta. Yaba o bona ho tla ha Motho Ya ka beang letsoho la Hae hodima monna ya kgopo, le Modimo o halalelang, ho tlatsa sekgeo. Yaba o a meketsa, “Ke a tseba Mopolli wa ka o a phela! Leha diboko tsa letlalo di senya mmele ona, ke tla bona Modimo ke se ke le nameng!” A elellwa seo tsoho e neng e le sona. ƒ‚‚ Balaame ha a ka a elellwa Lengeloi ho fihlela esele e buile ka puo e sa tsejweng. Balaame a hloleha ho elellwa ha Lengeloi le eme tseleng ya hae. Moreri ya sefofu a hloleha ho elellwa hore ke Modimo ya thibileng tsela, tekong ya ho mo thibela ho rekiseng neo ya hae bakeng sa tjhelete. Mme yare ha esele e bua ka lentswe la motho, Balaame a ntoo elellwa hore e ne e le Lengeloi le emeng tseleng ya hae, tekong ya ho mo thibela ho seo a neng a se etsa. ƒ‚ƒ Jo nna, lona mekgatlo e foufetseng ya diphutheho! Ekare ha Modimo o kgona ho sebedisa moulu, o semumu, ho bua ka puo eo o sa e tsebeng, ho senolela moreri ha a tswile tseleng, na A ke ke a sebedisa motho ho etsa ntho e tshwanang? Batho ba difofu! ƒ‚„ Ha feela Akabe a ne a elelletswe letsatsi la hae, a ka be a sa ka a ahlola moporofeta, Mikea, ka Lentswe la Modimo la tshepiso ho yena. ƒ‚… Nakong eo Akabe a neng a eme mono tsatsing leo, yena le_le Josafate. Mme yare hoba ba ntshetse baporofeta ba makgolo a mane ntle moo ba porofeta, ka ho re, “Nyolohang! Tsohle di lokile. Akabe, o phela sebeng. O re etseditse mokgatlo o moholo wa phutheho! Re setjhaba se seholo. Re thuto e kgolo. Ke rona bana, re baprista ba kwetlisitsweng ba makgolo a mane, kapa baporofeta. Re makgolo a mane, a kwetlisitsweng Lentsweng le thutabodumeding. Re tseba tsohle kaha Lona.” ƒ‚† Ka mokgwa oo, jwale, ho pakile ha ba ne ba sa tsebe hohle kaha Lona. Monna eo ba mmitsitseng monna wa lehlanya, molokong o eteletseng wa bona pele, Elia, moporofeta wa Modimo, o na ile a porofeta, “HO RIALO MORENA, ‘Dintja di tla nyeka a hao madi, Akabe!’” Le a bona? ƒ‚‡ Empa baprista bao, baporofeta ba entsweng ke batho, ba hloma ha ba ne ba E tlamme hantle. Ba itse, “Ntate Abrahama^kapa, Ntate Akabe, nyoloha! Morena o na le wena. O tshwere Lengolo, hoba naha ena Modimo o e neile Iseraele. Ke lefa la Iseraele. Nyoloha! Morena o na le wena.” Oho, kgidi!

ƒ‚ˆ Empa, le a tseba, Josafate, ya sa kang a itswakanya sebeng jwalo ka ha Akabe a entse, a bona dintho ka mokgwa o sele. A re, “Ana ha ho e mong hape?” ƒ‚‰ O itse, “Re na le e mong mona, empa ke mo hloile.” Le a bona? Modimo o na etsang? A rema batho ba hae, ka moporofeta, hape. “Ke mo hloile. Ha a etse letho haese ho nkahlola kamehla. Mme le a tseba hobane ke monna ya phahameng. Nka be ke sa tshwara seminare ena tlase mona hola ke ne ke se modumedi ya phahameng. Ke na le banna ba kwetlehileng ruri. Ke ba dudisitse tlase mane ka dibuka le Dibibele, le ntho tse ding tsohle, ho ruta taba ena. Mme ke a tseba ke banna ba phahameng.” Empa hola Akabe a elellwa hore thaka leo ke mang, moekanyana enwa ya futsanehileng ya shebahalang a le maharaswana, mora Imla, ya emeng mono, mmolelleng, “HO RIALO MORENA,” a ka be a sa etsa phoso e masetla-pelo eo a e entseng. Empa a ahlola Mikea. Ha a ka a hlola a^ Oho, setjhaba, elellwang mongwaha-kgolo oo le phelang ho wona! Tadimang se etsahetseng. Tadimang se tshepisitsweng. Elellwang letsatsi leo le phelang ho lona. ƒ‚Š Hola mekgatlo ya kereke e ne e ka elellwa lebaka leo e qoswang ka lona, le ditho tsa yona tse e balehelang, jwalo ka ho tsweng ha Iseraele Egepeta! Hola mekgatlo ya diphutheho e ne e ka emisa ka ho ahlola diteipi tseno, mme ya di mamela! Mme wena, moreri, ya mametseng teipi ena, o mamele! Hola feela o ne o ka elellwa hora eo o phelang ho yona, hoja feela o ne o ka elellwa pontsho ya mehla, o ne o tla bona hobaneng ha batho ba baleha mekgatlong eo ya phutheho. Moya wa Morena, o a bitsa! “Ha ho ya ka tlang ho Nna,” Jesu o itsalo, “ha a sa hulwe ke Ntate wa Ka. Mme bohle bao Ntate, a Nneileng bona, nakong tse fetileng, ba tla tla.” ƒ‚‹ Jwalo ka mosadi e monyenyane sedibeng, le moprista, ka mokgwa oo ba neng ba fapane! Mongolo o leboteng la tsatsi lena, hape. Ba o bona, empa ha ba o elellwe. ƒƒ‚ Hola Bajude ba ne ba ile tshepisitsweng, ya Messia wa bona, bona wa ho qetela! Malakia wa 3 o lengosa la Ka pela Ka, mme o tla ipoletse ha ba ne ba Mo lebeletse.



ba elellwa pontsho e ho ya ka moporofeta wa itse, “Bonang, Ke romela hleka tsela.” Homme ba



ƒƒƒ Ke setshwano se se kakang_se se kakang hantle ho fihlela la_la kajeno! Ba ipolela ha ba lebeletse ntho e itseng ho etsahala. Dikereke tsohle di a rapela mme di itima dijo, mme ho thwe, “Jwale a re rapeleng. A re kopaneng hammoho. Re tlamehile ho ba le ho hoholo ho etsahalang. Re a tseba ho na le ho hong ho hoholo ho tla etsahalang. Kereke e loketse ho itokisa.” Ke seo ba se rapellang.

ƒƒ„ Ke taba eo ba neng ba e rapella mono. Mme ke moo ho etla Johanne Mokolobetsi. Hobane, a ne a nyedisitse diseminare tsa bona, hobane a ne a entse ho kgahlano le seo bontata bona ba se rutileng. O tswile lefelleng a hloka thuto. O tswile kolloro ya hae e sa shebela morao, jwalo ka ha ho ka bolelwa kajeno. O tswile a hloka bongata ba thuta-bodumedi. Empa o tlile, ka tsebo ya tshepiso ya Modimo ha a ne a tla tumisa Messia. A re, “O eme mahareng a lona hona jwale.” Mme ba lekantse hoba o ne a hlanya, hobane a ne a sa hlaha dikolong tsa bona. Mongolo o ne o le leboteng, mme ha ba ka ba o tseba. Ba ipoletse ha ba ne ba lebeletse Motho ya kang eo ho tla; mme O ne a le mahareng a bona hantle. Mme ba hloleha ho Mo elellwa, leha ba boletse ha ba Mo lebeletse. ƒƒ… Ka mokgwa o tshwanang feela, jwalo ka Bajude, oo ba leng ho wona, jwalo ka Baditjhaba ka wa bona, hoba ho porofetilwe ntho e tshwanang, ntho e tshwanang. Ba bolela ha ba ne ba Mo lebeletse. Empa mekgatlo ya diphutheho jwale Baditjhabeng, mongwaha-kgolo wa Laodisea o foufetse jwalo ka bao, ka hobane (hobaneng?) ho porofetilwe hore ba tla ba jwalo. E loketse ho etsahala. ƒƒ† Hoja Iseraele e ne e ile ya elellwa pontsho ya bona, ba ka be ba tsebile ha nako ya ho hlaha ha Messia e ne e atametse. Hola ba ile ba elellwa! Le a tseba, ba_ba barutuwa ba boletse hoo ho Jesu. “Hobaneng ha bangodi ba re, e ka kgona, ‘Elia a tle pele’?” ƒƒ‡ Mme Jesu a re, “Elia o se a tlile, mme ha ba ka ba mo tseba. O sa na be mona, mme ba mmolaile. Ba entse hantle feela seo Lengolo le boletseng hobane ba ya se etsa.” ƒƒˆ Hola ba ile ba elellwa hore, “lehlanya” leo le ahlotseng ntho ka nngwe e menahaneng habedi eo ba e entseng, ya ahlotseng ntho e nngwe le e nngwe eo ba neng ba e etsa! O itse, “Baikaketsi ting! Le se ke la qala^Dinoha hara jwang, madinyane a marabe, le tshositswe ke mang ho balehela bohale bo tlang? Le se ke la re ka ho lona, ‘Abrahama ke Ntata rona. Re na le sena, sane, kapa se seng.’ Hoba ke a le bolella, Modimo a ka tsosetsa Abrahama bana ka majwe ana.” ƒƒ‰ Le se ke la qala la re ka ho lona le tshwere Mokgatlo wa Lefatshe tsohong la lona, mme le na le ba apereng hantle ba wona. Modimo a ka tsosa bana le ka dikgoto tsa tsela ho phethahatsa Lentswe la Hae; matekatse, mahlwahlwaelaseterata, matahwa, makemolara. A ka kgona ho etsa hono. Esale Modimo le jwale. ƒƒŠ Mekgatlo e foufetseng ya diphutheho, jwalo ka Iseraele ya foufaditsweng, bobedi ba porofetetswe ho ba jwalo. Ke le bontsha dipapiso, ho fihlela ke fihlela ntlha eo ke e batlang

jwale. Ba foufaditsweng, jwalo ka_jwalo ka mekgatlo ya Baditjhaba ya diphutheho ya mongwaha-kgolo wa Laodisea, ba foufaditswe kajeno jwalo ka bao lekgatheng leo. ƒƒ‹ Mongwaha-kgolo wa Laodisea o loketse ho amohela Molaetsa! Malakia wa 4 o boletse ha ba tla etsa jwalo. Empa ba lebeletseng? “Mokgatlo wa rona wa phutheho o tla O hlahisa. Ha O sa tle ka rona, Baptise, Presbeteriene, bo_bo Assemblies, Oneness, kapa ho hong, ee, ha re sa O hlahise, ha O a nepahala.” Ke ntho e tshwanang le eo ba e entseng letsatsing leo! Homme e tlile ya ba ya tsamaya mme ha ba ka ba e tseba. Ha ba ka ba e elellwa, leha e phethile lentswe le leng le le leng. Jesu o itse, “Ba entse jwalo ka ha ba lekanyeditswe hoba ba tla etsa. Le Mora motho ba tla mo etsa jwalo; o tla latolwa.” ƒ„‚ Jwale lemohang, ho a tshwana le jwale matsatsing a Baditjhaba, ho latela Mangolo a tshepisitsweng a Malakia wa 4. Etswe, Jesu a boletse, “Lengolo lohle le buduletswe, mme ha ho le lethonyana la Lona le ka thibelwang ho etsahala.” Ha ho tsela ya ho thibela Lengolo ho phethahatswa. Tsohle di tshwanetse ho phethahatswa. Mme Jesu o boletse hore le tla etsahala. Mme ke mona re le bona ha le etsahala. Re a le bona. ƒ„ƒ “Ho kgutlisetsa” eng, matsatsing aa a qetelo? Lona baena ba mekgatlo ya diphutheho, mamelang! Ho kgutlisetsa pentekosta, mokete wa ho qala. Jwalo ka ha O bile teng tshimolohong, le hona O tla kgutlisetswa pele ha mokete wa Iseraele wa Terompeta o letswa. O loketse ho kgutlisetswa! Ho loketse ho ba le ho e etsang. Malakia 4 e boletse hore e tla kgutlisetsa hape Tumelo ya bontate, baneng, se tlang ho hlaha. ƒ„„ Hola Iseraele ya elellwa Messia wa yona, pontsho e tshepisitsweng, ba ka be ba se moo ba leng teng kajeno. Hola ba ne ba ile^Empa hobaneng ba sa ka ba e etsa? Ke taba e haulang. Hobaneng ba sa e etsa? Hobane Modimo a boletse hore ba ke ke ba e etsa. Ke ba bakae ba dumelang hoo, e reng, “Amen.” [Phutheho jwale e re, “Amen!”_Mongodi.] Modimo o boletse ha ba ka ke ba e etsa. Mme e sa le yena Modimo ya boletseng, Mongwaheng wa Phutheho ya Laodisea, sena se tla etsahala, mme ke sena ka pela bona. Ke ha jwang ba ka etsang letho ha e se ho etsa hono? ƒ„… Hola ba eleletswe pontsho e tshepisitsweng ya Messia, pontsho ya Mora motho! O tla ka lebitso la Mora motho. Jwale, O na le lebitsong, Mongwaheng wa Pentekosta, Moyeng o Halalelang, Mora Modimo. Jwale, ntho e latelang ke Dilemo tse Sekete, Mora Davida. “Bara,” ba bararo, yena Modimo o le mong. Yena, “Ntate, Mora, Moya o Halalelang,” Modimo o le

mong. Mora Davida, Mora Modimo^Mora Davida, Mora motho, Mora Modimo, ke Modimo o le mong kamehla, empa e le feela diofisi tse tharo tse fapaneng tsa tshebetso. ƒ„† Ka mokgwa o tshwanang, “Ntate, Mora, le Moya o Halalelang” ha se bo-Modimo ba bararo, empa yena Modimo o le mong makgatheng a mararo, a tshebetsong tse tharo tsa ofisi, e le Ntate, Mora, le Moya o Halalelang. Empa ka mokgwa o tshwanang kajeno, phoufatso ya meetlo jwalo ka bao lekgatheng leo, ba foufaditswe ke meetlo, ha ba e bone. Hobaneng ha ba sa kgone ho e bona? Le ka mohla ba ka se e bone. Hopolang, ke HO RIALO MORENA hoo. Ho thwe, “Ke ka hobaneng o e buang he?” Ka ho tshwana leha Johanne a entse, jwalo kaha bao ba bang ba entse. Ho na le e mong ya hlomilweng mona le mane, ya loketseng ho ntshwa. Oho, dinku tsa Modimo, utlwang Lentswe la Modimo! “Dinku tsa Ka di utlwa Lentswe la Ka.” ƒ„‡ Mosadi ya sedibeng o eleletswe letsatsi la hae, ka pontsho ya Messia. O na le maemong a tshabehang. Ha a ka a batla ho tshwenyana le dikereke tseo tsa kgale, mokgweng oo ba neng ba sebetsa ka teng. Ba ne ba phela ka tsela tsohle, mmoho le, dintho tseo ba neng ba di etsa, ha a ka a dumela nthong tseo. Empa otsebile ha ho tla tla e Mong ka tsatsi le leng. Moekanyana wa batho hodimo mane, tseleng a lebile sedibeng; a fumana Ntho eo esale a e lebeletse, ha A ne a qala ho mo senolela sephiri sa pelo ya hae, ho mo bolella sebe seo a neng a phela ho sona. A re, “Monghadi, ke a bona hobane O Moporofeta.” Jwale, bane ba ile ba hloka le a le mong ka dilemo tse makgolo a mane. Ha thwe, “Ke a bona hobane O Moporofeta. Mme ke a tseba hobane Messia mohla a tlileng O tla etsa dintho tsena.” A re, “Ke Yena.” ƒ„ˆ A elellwa. Ha ho a ka ha hlola ho eba le potso, “O ka tiisa jwang taba eo?” E ne e se e tiisitswe. “Messia mohla a tlileng, ke see A tla se etsa.” [Moena Branham o kokota pulepiting makgetlo a mahlano_Mongodi.] Ka mokgwa wa teng, ekare a kgona ho e bona ka Mangolo, na re ka se kgone ho elellwa Masedi a mantsiboya le pontsho ya kajeno? “Re a tseba hobane Messia mohla A tlileng o tla re bontsha dintho tsena tsohle. O tla re tsebisa sena.” ƒ„‰ A re, “Ke Nna ya buang le wena.” Ha ho sa le potso ya letho. Keha a se a ikela, mme a bolella batho, “Tloong, le bone! Ke Enwa moo a leng teng.” Ha ho sa le potso ho yena. Keha ho fedile, hoba a eleletswe letsatsi leo a neng a phela ho lona. A le elellwa.

ƒ„Š Nathanaele o entse jwalo, Moheberu wa senatla, ha a na bona pontsho eo ya Messia e neng e tshepisitswe mono; ho sa tsotelehe hore baprista ba bakae, bongata bo bokae ba dintho tse ding di sele. Ha baka eng? Ha kgathatsa baprista, ho bona batho bao ba tloha dikerekeng ba tsamaya. A re, “Motho mang kapa mang ya ka etelang ditshebeletso tsa Hae, o tla lelekwa. Re tla o ntsha phuthehong ya rona.” ƒ„‹ Ho jwalo le kajeno. “Re tla o ntsha mokgatlong wa rona ha o ka etela tshebeletso ya hae.” ƒ…‚ Le hopola monna ya sefofu? Esita le ntatae le mmae ba ne ba ke ke ba arabela; ba ne ba tshaba. Hoba, ba itse, “Motho ofe kapa ofe ya neng a eya ho bona Jesu, leha e le_leha e le ho etela tshebeletso tsa Hae, ba ne ba tla lelekwa.” Empa, monna eo wa sefofu o na kgona ho ikarabella, yena ya neng a foufetse ka nako e nngwe a nto bona. ƒ…ƒ Nna, ya neng a foufetse ka nako e nngwe, ke kgona ho bona jwale. Nna, ya neng a sa tsebe dintho tsena, ke Di tsebisitswe ke Moya o Halalelang. Lokolohang, lona mekgatlo ya diphutheho, hoba di a tla, leha ho le jwalo! “Mme Nna, etlare hobane ke nyollwe lefatsheng, Ke tla hulela batho bohle ho Nna.” ƒ…„ Nathanaele o ile a e elellwa. O e tsebile. ƒ…… Jwalo ka ha bopaki ba Moshe bo dumelanang le Mangolo, bo netefaditse Lentswe. Moshe o tsebile hobane hoo e ne e le tshepiso ya letsatsi, hobane e ne e le Mangolong, ho sa tsotelehe hore ho makatsa hakakang. O itse, “Nka ba bolella jwang^ke tla bolela jwang hore ke bone Lesedi morao mane lefelleng. Nka ba bolella jwang jwale hore ho ne ho ena le Lesedi morao mona, le hona Lesedi lena le mpoleletse ho theohela tlase mane?” O ile a re, “Moshe, ruri, Ke tla ba le wena.” E seng feela^ ƒ…† Ha A ka a iponahatsa ka bo-Yena tlase Egepeta; haese ka mehlolo le meeka feela. Empa yare hoba A bokanye bohle mmoho, A hlaha ho bona hape, mme a netefatsa thuto ya Moshe ka pela Bakgethwa le ba bitsitsweng. Hoba moporofeta eo a ba reme setjhabeng seo le ho ba tlisa nqalong, Topallo ya Mollo ya nto hlaha hape, le hodima Thaba ya Sinai. ƒ…‡ E bapise le kajeno. Amen! Ho bokwe Modimo! E bohlokwa le ho fetisa bophelo ho nna. Mme ha dilemo tsa ka di qala di hahaba jwalo, mme ke bona hora ya bobodu le mekgwa e nyedisehang e jalehile le naha le dintho, ke nto sheba morao le ho bona se etsahetseng. Pelo ya ka e tlola ke thabo, tsebong ya hore ka mora nakwana ntlo ena ya lefatshe e kang motlotlwana e tla senyeha, empa ke na le e nkemetseng kwana. Ke leka ho hula batho, ho ba rema dinthong tsena, le tse jwalo,

ho ba hulela ntle; ho ba bontsha, ka Mangolo, hore Modimo o eme mono; ka netefatso ya Topallo ya Mollo, eo makgolo le dikete a e boneng, esita le ho E nka, pele, ka khamera, nako le nako, ho e paka. ƒ…ˆ Baikaketsi ba a hlaha. Ehlile, ho loketse ho etswa. Baikaketsi ba hlahile letsatsing la Moshe le ho etsa ntho e tshwanang. Modimo wa re, “Moshe, ikarole. O se ke wa dikadika hara bona. Ke se ke ya ba metsa.” Mme lefatshe la ba tshwara. Mme le kajeno ho jwalo; ka ho kgutlela hantle lefatsheng, mananeo a tjhelete le dintho tse ding di sele. Le a bona? ƒ…‰ Pontsho ya Moshe e Mangolong! E ne e le_e ne e le moporofeta wa senatla wa Modimo ya ileng a theohela tlase mono ho ba lokolla, mme ba e elellwa. Ba eleletswe pontsho. E ne e le yona tshepiso ya Mangolo, e netefaditsweng. ƒ…Š Jesu e ne e le yona tshepiso ya Lengolo, e netefaditsweng ho mosadi. Kapa, Yena e ne e le Toloko. Jesu e ne e le Botoloki ba Lengolo. Bophelo ba Hae ka Sebele bo Tolokile Lengolo. ƒ…‹ Na ha le bone Molaetsa wa hora? Na le kgona ho elellwa moo re leng teng? Molaetsa ka bowona, ho tswa Lengolong, o le tolokela hora eo le phelang ho yona. Ke botoloki. ƒ†‚ Jesu o boleletse Iseraele, “Hola feela le ne le tsebile letsatsi la lona.” Ka nakwe nngwe, ha a ne a dutse Thabeng ya Mehlwaare, A sheba mono, a re, “Jerusalema, O Jerusalema!” A lla. A sheba fatshe. A bona. Ntle le ho bapisa letho, ka mohlomong, mokgweng oo. Bosiung bo bong, hoseng ho hong, ha e batla ho ba hora ya leshome, ha ke ne ke bona kereke eo ya letekatse. Botebong tlase pelong ya hao, o utlwa ha Moya o Halalelang o keleketlisa dikeledi. “Jerusalema, O Jerusalema, Ke ratile ha kae ho o bokanyetsa. Empa o entseng? O bolaile baporofeta bao Ke o romeletseng bona. O ba fenethile.” Mme Melaetsa e rometsweng kerekeng, kajeno, e fenethilwe ke ditshomo tsa bona tsa phutheho tsa mekgatlo. Lengolo le fenethilwe ke ditshomo tsa bona. Jesu o itse, “Hola o ne o tsebile letsatsi la hao feela! Empa, ho se ho le pejana ho feta, e se e le morao haholo jwale.” Ho jwalo feela le ka dikereke! ƒ†ƒ Ke dumela, kapelo yohle ya ka, ha di tlotse moedi wa topollo. Ho sa tsotelehe hore na o batla ho nahanang ka yona, oo ke monahano wa hao ka seqo. Ona ke wa ka. Le a bona? Ha o a lokela ho nka monahano wa ka. Empa ke dumela ha di tlotse moedi wa topollo, mme ho bile jwalo, dilemong tse hlano kapa tse tsheletseng tsa ho feta. Ke hopola. Le hopola Chicago. Elang hloko se etsahetseng ho tloha lekgatheng leo, le hona

hlokomelang hobane ha e phetse ho nna e etsahala. Le a bona? Hopolang, lebitso la ka le ka pela yona. Le qhwaeletswe mono. Ke HO RIALO MORENA. Bonang hore na ha e a wa na, ka ho se kgaotse. ƒ†„ Shebang 1933, ka mokgwa oo e boletseng tsela eo basadi ba tlang ho itshwara matsatsing ana. Ka mokgwa oo e boletseng hore batho^Ka moo Mussolini, ka mokgwa oo a tla fihlela pheletso ya hae. Ka moo Hitlelara a tla fihlela pheletsong e mohlolo. Ka mokgwa oo mekga e meraro e tlang ho kena bokomonising. Ka mokgwa oo dikoloi di tla tla, tjhebahalong ya lehe. Le ka mokgwa oo basadi ba tla apara diaparo tse kang tsa banna, ekasita le tse kang diaparo tsa bona tsa ka hare; mme phellong ho fihlellwe moo ho tenwang makgaba a feiye, tse kang ona, ho bona. Ka mokgwa oo ketso e sa hlwekang, ka moo ba tla itshwara ka teng letsatsing lena. Tadimang seo ba se entseng. Mme hantle ka pela lona, he. ƒ†… Hola feela basadi ba Bakreste ba ne ba ka^bao ho thweng ke basadi ba Bakreste ba ne ba ka elellwa, ho elellwa ha moya o nyedisehang o hodima bona e le wa diabolosi, ho etsa hore ba kute meriri ya bona. Ke diabolosi feela ya ka etsang ntho eo. Ho kgahlano le Lentswe la Modimo bakeng sa hao, jwalo kaha ho bile tshimong ya Edene. Ba entseng? Hoja feela ba ne ba ka elellwa! Ba leka ho re, “Kgididi, morerinyana eo wa mohalaledi ya thethehang, o re!” Ha se nna. Ha ke o bolelle seo o loketseng ho se etsa. Ke mpa ke qotsa Lentswe feela. Hoja feela ba ne ba ka elellwa hore ke diabolosi. ƒ†† Ba ipitsa Bakreste. Jesu o boletse, “Le Mpitsa jwang, ‘Morena,’ homme le sa etse dintho tseo Ke le bolellang ho di etsa?” E ke se be Bakreste. Ha ke moahlodi wa bona, ke mpa ke bolela feela seo Lentswe le se boletseng. “Le Mpitsa jwang, ‘Morena,’ homme le sa etse dintho tseo Ke le boleletseng ho di etsa?” Mme Lentswe lohle mona ke tshenolo ya Jesu Kreste. “Le Mpitsa jwang, ‘Morena’?” ƒ†‡ Hola ba ne ba ka elellwa hobane ke diabolosi, moya o manyala. Ba bang ba basadi ba kgabane ntle moo^ ƒ†ˆ Ke hloma ha sena e le sebaka se bodileng ka ho fetisisa nkileng ka se bona bophelong ba ka le ka mohla, Jeffersonville, Indiana, ka basadi ba tsotseng. Ke bile Hollywood. Ke bile hohle. Ke potile lefatshe, mme nnile ka bona mefuta yohle ya ditshila. Ke di bone Pareise. Ke di bone Engelane, e leng ntona ya tsona tsohle. ƒ†‰ Ke nahana hore Engelane e tla hohlometswa tlasa lewatle ka tsatsi le leng. Ho a e lokela; ditshila, mankgoto, botlase bo qetedisang! Ke letsha la pokello ya manyala a lefatshe, batho ba lahlilweng ka nnqeng ya mangolo, ba a latolang bao nkileng ka ba bona bophelong ba ka le ka mohla. E fetohile ntho eo hobane e hanetse Nnete.

ƒ†Š Billy Graham o tlalehile ha a ile a tlameha ho tlosa mosadi wa hae dirapeng tsa boiketlo; diketso tsa thobalano tse neng di etsahala pakeng tsa banna le basadi, bashanyana le banana, hantle feela hara dirapana tseo, pontsheng. E fetohile letsha la manyala; ho jwalo le ka Fora, ho jwalo le ka lefatshe lohle. Mme ho jwalo le ka Amerika, e fetohang moetapele wa tsona! ƒ†‹ Tadimang kajeno. Ho etswa hore ba kute meriri ya bona, ba tene marikgwe a makgutshwane, marikgwe a malelele, ho tsuba, homme ba ipitse badumedi. Na ha o lemohe, kgaitsedi, kapa mosadi^Ke bolela hore, ntshwareleng, e seng kgaitsedi ya ka; e yeng e etse ntho e kang eo. Na ha o lemohe ke diabolosi? Empa ke eng^ Jwalo ka Bajude ba boholoholo, ha le dumele Lentswe le netefaditsweng ha le tiisetswa lona. Le itshwarella hantle meetlong ya lona ya mekgatlo ya diphutheho e bolelang ha ho itoketse. Le bua ka dipuo, le qhomela hodimo-le-tlase, le bina moyeng, homme le kgaole moriri wa lona. Na le ka lekanya kaha Mokreste ya etsang jwalo? Ke bone matemona, ke bone dingaka tsa baloi, ke ba bone ba bua ka dipuo le ho fetola, le ho qhomela hodima-le-tlase le ho hobela moyeng; ho nowe madi ka lehateng la motho, mme ho rohakwe Lebitso la Jesu Kreste. ƒ‡‚ O ka re, “Ke setho sa kereke. Hallelua! Ho bokwe Modimo! Ke^” O setho sa eng? Kereke ke Lentswe! Mme Lentswe le bolela ho re, “Ke dihlong hore o ka etsa taba eo.” Sekgakgatha ting sa Bafarisi ba foufetseng, le isang bana bao ba batho diheleng ka mokgwa oo; hobane le tshohile tekete ya dijo, mme le tla ntshetswa ka ntle ho mokgatlo wa phutheho ha le ka qala ntho e itseng ka Lona. Eba dihlong, moikaketsi towe! Eba dihlong ka hono. Ka ho bona hora e ntse e atamela ka mokgwa ona, homme o furalela nqeng ya meetlo ya hao o tloha Lentsweng la Modimo. O ka etsa jwalo jwang, sefofu towe! ƒ‡ƒ Na Bibele ha e a ka ya bolela hobane o foufaditswe? Ana hao kgone ho utlwisisa hobane o foufetse? Bibele e boletse hao le ka mokgwa oo. “Mme o feela, o soto, o madimabe, o sefofu, mme ha o tsebe.” Ha o nahana hobane o na le kereke e kgolohadi motseng, mme o etsa sena, sane, kapa se seng; mme Bibele e boletse ha o futsanehile ka moo ho ka kgonahalang, mme o foufetse. Le jwale O sa eme monyako, ho leka ho o rekisetsa setlolo sa mahlo; e seng ho o rekisetsa sona, empa e le ho o fa sona, mme ha o batle le ho se amohela. Ho tlatsa Lengolo. ƒ‡„ Setjhaba, le phela letsatsing lefe? Na le elellwa hora, ho elellwa pontsho?

ƒ‡… Ha ba ka lemoha feela, basadi bao, hore ke diabolosi eo. Ke letemona le hlokang mekgwa, ka lebitso la borapedi. O bile jwalo kamehla. O tlile ho moporofeta e mong le e mong, o tlile ho mohlalefi e mong le e mong, o tlile esita le ho Jesu Kreste, jwalo ka motho ya nang le borapedi. Mme Bibele e boletse hore o tla “bapa hakana matsatsing a morao,” jwalo ka Pentekosta, “le hona ho ka thetsang le bona bakgethwa,” kerekeng eo ya Pentekosta, “hola ke ntho e ka etswang. [Sekgeo lebanteng_Mongodi.] ƒ‡† “Ba seng bakae,” O boletse, “hobane monyako o patisane le tsela e tshesane, mme e tla fumanwa ke ba seng bakae. Hoba jwalo ka matsatsing a Noe, moo ho bolokehileng meya e robedi, ho tla ba jwalo ho tleng ha Mora motho.” Nahanang kaha taba ena! Re phela letsatsing lefe? Ana le ka elellwa hora, ho elellwa letsatsi? Ke nka boholo ba nako ya lona empa ke sa na le metsotsonyana e seng mekae hape. Le a bona? ƒ‡‡ Ho etsa hore ba kute meriri ya bona. Ka mokgwa wa teng, ba re, “Kereke ya rona ha e natse taba eo.” Le a tseba ke hobaneng? Ba foufetse. “Ho kuta moriri ha se tshenyo.” Bibele e bolela ha e le yona! Ke ntho e sa tshwanelang ho wena esita le ho kuta moriri wa hao homme o rapele. O re, “Ho lokile, mosadi o tlamehile ho rwala.” Mme Bibele e boletse “moriri” wa hae ke lesira la hae. E seng katiba; moriri wa hae! ƒ‡ˆ Ho ka thweng hola Moshe a itse, “Ke tla rola katiba ya ka bakeng sa dieta tsa ka”? E ka be e sa ka ya sebetsa. Modimo o itse “dieta,” le hona Modimo o na bolela dieta. O itse “moriri,” e seng katiba! Kganya ho Modimo! O ratile seo, ke a dumela. Ho roriswe Modimo! O bolela seo A se buang. Lengolo ha se tlhaloso ya motho. Ha le bue feela hodima mokgatlo wa hao wa phutheho; Le bolela hantle seo Le se buang, mme ke Yena toloko. ƒ‡‰ Ho thwe, “Ke tseba mosadi ya etsang taba eno.” Ha ke kgathalle seo o se tsebang. Ke tseba seo Modimo a se boletseng mabapi le yona. Ikgethele ho tshwanelehang. ƒ‡Š Hola feela ba ne ba ka elellwa seo e leng sona, mofumahadi. He! Hola o ne o ka elellwa feela! Kapa, “mosadi,” e seng mofumahadi. ƒ‡‹ Ke ile ka bona letshwao, ha ke theosa ke hlaha Blue Boar, pejana tlase, ke kgolwa hore ke Seterateng sa Bohlano mono, sebakeng se itseng sa jwala, le re, “Tafole tsa mafumahadi.” Ka hla ka ema mono; ka re, “Le ka mohla ha ba e-so ho ka ba eba le yona.” Mofumahadi a ke ke a kena sebakeng se jwalo ka seno. Mosadi e, empa e seng mofumahadi.

ƒˆ‚ Na le lemohile, ho wa ha lefatshe ho qadile ka mekgwa e nyedisehang ya mosadi? Na le a tseba le tla fela ka mokgwa o tshwanang, mekgwa e nyedisehang ya mosadi? Mme kereke, e emetswe, ke mosadi? Kereke ke mosadi, ha re bua semoyeng. Ka mokgwa o tshwanang Monyaduwa ke mosadi, ha re bua semoyeng. ƒˆƒ Nyediseho ya kereke, ka moo e leng ka teng! Shebang dipono, shebang dintho, bonang le dipono tseo esita le Modimo o di ntshang, mme pono eo ke nnete. Ke beile Bibele ya ka pelong ya ka, ho lona batho ba teiping, mme letshwele le ka e bona. Ke bone taba eo! Modimo o Matlaohle o tseba hobane ke Nnete. Ke ne ke ntse ke sa e tsebe ho fihlela jwale feela. Ke eo moo e leng teng, “feela, mme ha o tsebe.” E ne e le monyakeng wa yona o moholo. Ke moo he. Empa eitse ha Monyaduwanyana eo a hlahella ponong, ho ne ho fapane. “Alfa le Omega!” Uh-huh. ƒˆ„ Ke diabolosi ya e etsang. Empa jwalo ka Bajude ba boholoholo, ha ba ne ba bona Lentswe^ Mme Jesu o boletse ho ba Hae, O boletse tjena ho barutuwa ba Hae, “Batlisisang Mangolo. Le_le rarehile ka Nna le ke thuto ya Ka. Batlisisang Mangolo. Le lekanya ha le ena le Bophelo bo sa Feleng ho Wona, mme ke Wona a Mpakang, a le bolella seo Molaetsa wa Ka o leng sona. Ha le sa dumele ho Nna, dumelang ona Mantswe ao Modimo a le tolokelang ona.” ƒˆ… “Re ke ke ra dumella ho buswa ke Monna enwa. Re na le baprista ba rona ruri, le ntho tse jwalo-le-jwalo.” Tswelang pele he, ke phetho se ka bolelwang. Ho morao haholo, leha ho le jwalo. Meetlo ya mekgatlo ya diphutheho e bolelang hobane ho itoketse, ba mamela ntho eo. Ba ka mpa ba mamela^Le dumela_lentswe la_la motho ho feta ka moo le dumelang Lentswe la Modimo. Ha ba elellwe. Kajeno dikereke ha di elellwe Timothea wa 3. Haeba le^ ƒˆ† Ke bona ba bang ba lona ba ngola Mangolo fatshe. Jwale, ana ke Mangolo ao ke a qotsang ho tswa mona hantle. Moo e leng hore, haeba motho a ka kgutlisetsa mohopolo wa ka tabeng eo, kapa ho mphephetsa hodima yona, nka mmontsha Lengolo la yona. Le a bona? ƒˆ‡ Ha ba elellwe II Timothea kgaolo ya 3, moo E boletseng, “Mehleng ya bofelo, batho e tla ba baithati, ba ratang menate ya nama ho feta Modimo, ba se nang ho tshepeha, ba etseletsang ba bang, ba sa tsebeng ho itshwara, le ba hloyang ba molemo (Monyaduwa), le a bona; ba nang le sebopeho sa borapedi, mme e le ba latotseng Matla a jona; le ba jwalo le ba furalle. Hara bao ho na le ba kgukgunelang matlung, mme ba hapa basajana, basajana ba kenweng ke ditakatso tse ngata, ba

sa ithuteng kapa ba sitwang ho fihla tsebong ya Nnete le ka mohla.” Le ka mohla! Ba ke ke ba e etsa, mme ha ba ka ke ba etsa jwalo. Modimo o itsalo. Mme, Mofarisi ya sefofu, ana ha o e bone na? Ha ke a halefa; ke mpa ke otlella thakgisa ke e tiisa. Ka mokgwa o tshwanang dikereke ha di elellwe Hona. Basadi ha ba kgone ho e utlwisisa. Ba tlamehile hore^“Basajana, ba kenweng ke ditakatso tse ngata,” Hollywood, dintho tsena tsohle, meriri e ponngweng, ho apara marikgwe a makgutshwane, ba itshasang ka dimeikapo, dintho tsa mefuta ena yohle, tse sa tshwanelehang. Na le a tseba hore mosadi o bapala karolo e kgolo matsatsing a morao? ƒˆˆ Na le tseba ha Bibele e boletse, hore, “Ba tlang ho phema tsuo ena e kgolo ba tla ba jwalo ka makala a kgabane pela Morena”? Ka tsatsi le leng ke tla tla tabeng eo, ha Morena a rata, ho yona, bakeng sa lona basadi. Ho le bontsha seo Modimo a se nahanang ruri ka mosadi ya phemang tsuo ena ya letsatsi lena. Ho itswe, “O tla ba kgabane.” ƒˆ‰ Ka na ka utlwa mosadi, ka tsatsi le leng, a tsheha^ Ngwanana, sekgakgatha sa ditshehadi tse neng di batla di tsotse, ka mekgwa e tlase ho feta_ho feta mme wa ntja, ba tsheha mosadimoholo ya apereng mose o molelele. Mamela mona, wena tshehatsana ya batho e futahaneng, o na le ho hong hoo o sa tsebeng le letho ka hona. O na le boitshwaro. Wena ha o tsebe le hore na lebitso la bona ke eng. O lahlehetswe ke bona betheng ya masea, ho batla ho le jwalo. Ha o tsebe le ho kgetha botle ho bobe; o kgona ho etsa jwalo. O ruile se seng se patilweng ka pelong ya hae seo o sa tsebeng letho kaha sona. O lahlehetswe ke sona; o ke ke wa se fumana le ka mohla. O se ke wa re o itshwere sekgale-kgale, le jwalo-jwalo, ka mokgwa oo. Ho na le seo a se tsebang seo o sa tsebeng le letho kaha sona. O se patile pelong ya hae, letlotlo la boitshwaro. Ha o tsebe le lentswe le le leng la lona. Mmao o hodisitse ka tsela eo. Moruti wa hao o e dumeletse; ho bontsha moo a emeng. Ke ntse ke rera ka yena hantle mona jwale. Le a bona? Le bona moo le leng teng, dikereke? ƒˆŠ Jesu o boletse, “Lengolo lena lohle le tlamehile ho phethahatswa.” Mme Le phethahaditswe. ƒˆ‹ Lemohang, “Jwalo kaha Janese le Jambrese le bona ba hanetse Moshe,” o tla tla hantle feela, ba bang ba bona. E seng, jwale, ha e bue ka Methodise, Baptisi, mona; le letsemeng ha di a kena. Le a bona? “Empa jwalo kaha Janese le Jambrese ba hanetse Moshe le Arone, le bao ba tla etsa jwalo; motho wa kelello e lahlilweng ka nnqeng ya Nnete,” ya kgopamiseditsweng ditshomong le dithutong tsa kereke, ho ena le Bibele. Mme jwale Janese le Jambrese ba ne ba kgona ho etsa ntho efe kapa efe eo Moshe a neng a ka e etsa. Le a bona, “jwalo ka Jambrese,” le kgona ho bona papiso eo mono?

“Jwalo kaha Janese le Jambrese ba hanetse Moshe, le banna bana ba kelello e lahlilweng ka nnqeng ya Nnete, ba E hanela,” ha ba E batle le tikolohong ya bona, ba ke ke ba sebedisana mmoho le Yona, ha ba batle le ho amana le Yona ho hang. Empa ho itswe, “Bowatla ba bona bo tla pepeswa.” Nakong eo Monyaduwa eo a fumanang boemo ba hae mme a nyolohela sebakeng, bo tla pepeswa, se tshwenyeheng; jwalo ka Moshe, ha a ne a nka bana ba Iseraele, mme a kena palehong ho tswa Egepeta, mme Egepeta e tetebela. Ke hantle. ƒ‰‚ Jesu o boletse, “Lengolo lohle le tlile ka tshusumetso, ka baka leo he Lengolo lohle le tshwanetse ho phethahatswa.” Ha A ne a^ Ba Mmotsa, ba re, “O iketsa Modimo.” ƒ‰ƒ A re, “Lona, molao wa lona ka sebele sa wona, o bitsitse baporofeta bao Lentswe la Modimo le tlileng ho bona, o ba bitsitse ‘medimo,’ le hona ho jwalo.” A re, “Jwale hobaneng le ka Nkahlola ha Ke re Ke Mora Modimo?” Mangolo ana ohle a tlile ka tshusumetso; ao ohle a tshwanetse ho bonahatswa, ao ohle a tshwanetse ho tlatswa. Le a bona moo, ke ha ba foufetse ka mokgwa ona, ba ne ba nkehile ha kana ke mantswe a batho ho ena leho nkeha ke Lentswe la Modimo. Ke hona ho etsang hore basadi ba etse taba eo. Ke hona ho etsang hore bareri ba etse hono. Ba nkehile ke mobishopo ho ena le Jesu. Ba nkehile nthong ena, ka mekotla ya bona_ya bona ya tjhelete, phutheho e kgolo. ƒ‰„ Bonang feela hore na ke tumile. Nka batho, ho hlaha Jeffersonville, ka sehlotshwana se mona ho tswa Jeffesonville; nkang ba tswang ka ntle, ho Jeffersonville, ka Tabernakeleng ena hoseng hona, ke ne ke sa tlo ba le halofo ya tosene eo nka e rerelang. Ke eng? O bopilwe ke makgalo ohle a naha; ho tswa New York, ho tswa Massachusetts, ho ya Bostone, Maine, ho leba lewatleng, Georgia, Alabama, le ho potoloha le naha. Ba bokana hammoho. Amen! Ke seo A se boletseng. “Lesedi le tla ba teng nakong ya mantsiboya.” ƒ‰… Ha ba kgone ho elellwa Lesedi la mantsiboya. Ke seo e leng taba. Ha a Le elellwe le ho Le elellwa feela. O foufetse haholo. Bibele e boletse ha a ne a le ka mokgwa o jwalo. ƒ‰† Rashiya e fumane sebaka sa yona lefatsheng, la saense, dilemong tse sa feteng mashome a mane tse fetileng. Le a tseba, ha Ntwa ya Pele ya Lefatshe e ne e etla, ba ne ba sa^Ba ile ba nyemotsa Rashiya. Moena Roy^E ne e le sekgakgatha sa babarebare feela, Masaeberia a dinatla, ka makgisa hohle difahlehong tsa bona, ba sa kgone ho kgethahanya letsoho le letona le le letshehadi. Ke nnete, Rashiya, empa e eleletswe sebaka sa yona. E ne e tlamehile ho etsa jwalo ho phetha Lengolo. Le tseba seporofeto sa ka hore ke boletse ha ho tla etsahalang, ka mokgwa oo bao bohle ba tla kopana mmoho

bokomonising. Jwale e eteletse lefatshe ka mahlale. Re saletse morao haholo ho yona. Mme lefatshe lohle le saletse morao ho yona. E eteletse pele sebakeng sa yona. E sa tswa elellwa hobane e na le maboko, le yona. ƒ‰‡ Lemohang, motho o ntse a ena le tsona ditho tse tsheletseng tsa kutlo tseo a bileng le tsona dilemong tse dikete tse tsheletseng tse fetileng. Dilemo tse dikete tse tsheletseng tse fetileng, ka ditho tsa kutlo tseo a bileng le tsona, o ile a ikopanya le lehae la hae la lefatshe mme a sebeletsa Modimo. Mme jwale, dilemong tse mashome a supileng a metso e mehlano tse fetileng, ke moo motho a tlohileng ho pere le kariki, ho ya ho rasepakapaka. Hobaneng? O tlohile tumelong ya hae ho Modimo, le ho e sokollela dikutlong tsa hae le bokgoning ba hae jwalo ka motho. Na le e lemohile? A lesa ho tshepa Modimo. O itshepile. ƒ‰ˆ Jwalo ka mosadi enwa wa mohetene. Lebitso la ha e ke mang, Washington mane, ya fetotseng tsena tsohle? [Motho e mong o re, “Murray.”_Mongodi.] Lebitso la hae ke mang? [“Murray.”] Murray, o itse, “Ha feela re ena le lekgotla la bahlabani le sesole sa lewatle, ha re hloke Jehova wa boholoholo.” Uh-huh. Ha ke tsotelle seo re nang le sona. Ho nna, ha e se Jehova ha ho letho. A bahlabani le sesole sa lewatle ba tetebele, mme di tla ba ka mokgwa oo, empa Jehova o tla be esale a le teng ka hosafeleng. Mme ha feela ke le karolo ya Hae le Mora wa Hae, ke tla hlola le Yena ka hosafeleng; e seng ka pitso ya ka kapa boikgethelo ba ka, empa ka boikgethelo ba Hae. Amen, amen! Ha ke amane le yona kae kapa kae. Ke Yena feela! Mphe Yena kapa mphe lefu. A ditjhaba di hlahe di be di we; Jehova o tla sala. O entse jwalo, mengwaheng yohle; ha Roma e ne e ewa, ha Egepeta e ne e ewa, mmoho le tse ding tsohle tsa tsona di ewa. Mme O sa dutse e le Jehova. Oh, hallelua! Ke utlwa ke le morapedi jwale. ƒ‰‰ Lebaka leo Rashiya e iphumaneng, e ne e loketse ho etsa jwalo. Jwalo feela kaha Iseraele e ne e loketse ho kena lehaeng. Modimo o ne a loketse ho kgannela Iseraele morao lehaeng, bakeng sa Diterompeta. Mme ka mokgwa o tshwanang Modimo a lokela ho kgannela Rashiya hodimo mane, bokomonising, ho etsa seo e porofetetsweng ho ya se etsa. ƒ‰Š Motho le ditho tsa hae tse tsheletseng tsa kutlo o sa tswa tla jwalo, pere le kariki, ka ho tshepa Modimo. Dilemong tsa ho qetela tse mashome a supileng a metso e mehlano, a lesa ho tshepa Modimo. Ha ba ne ba tekena molaotheo wa Amerika ena, ba ne ba bea Modimo nthong e nngwe le e nnge eo ba e entseng. Jwale kopano eo ba e tshwarang, le hona ha e sa bitsa Lebitso la Hae. Ke nnete. Ba itshetlehile mahlaleng a bona a phahameng, bona, manong a mahlale a bona, kapa sehlopheng

se ruileng takatso e kgolo. Hoo ke nnete ruri. Lefatshe lohle le metsitswe ke ho se ele Bibele_Bibele hloko. Lefatshe lohle le furaletse Modimo. Empa, nahanang feela, mahareng a tseo tsohle, le kereke tsa mekgatlo le takatso tse kgolo tsa diseminare tsa bona le ntho tsohle, Modimo o ile a nka Lentswe la moporofeta wa Hae mme a rema Monyaduwa ya neng a tla dumela. O boletse ha a tla e etsa. O remile nthong eo seo A tshepisitseng ho se etsa. ƒ‰‹ Ba itshetlehile hlalefong ya bona ya botho, mahlaleng a bona a botho, le jwalo-jwalo; ba tlohela Modimo ntle, Eo ba neng ba mo tshepa ka nako e nngwe. Amerika e tlohetse Modimo ka ntle. Ekasita ba Mo ntshitse le sekolong, hoba bana ba rona ba banyenyane ha ba sa utlwa tsa Hae. Ba Mo ntshitse sekolong. Jwale ba leka ho Mo tlosa dolareng, “Re tshepetse ho Modimo.” Ba tla e ntsha selekaneng sa botshepehi folageng, “Setjhaba se le seng tlasa Modimo.” Ba tla e tlosa. ƒŠ‚ Le a bona, ba ile maikutlong a bona le dithong tsa bona tsa kutlo. Hobane, dilemong tsa ho qetela tse mashome a supileng a metso e mehlano, ha eso ho ka a fetoha lehanyenyane dithong tsa hae tsa kutlo, e sa le yena motho eo Modimo a mo bopileng tshimolohong. Empa, matsatsing a qetelo, ana ha le elellwe moo re leng teng? Mme kereke e tlohile, ho Modimo, ho leba nthong eo, boiphihlelong ba seminare, le dinthong tse jwalo, ho ena le Lentswe. Esita le dibokeng tsa bona ha ba sa Mo ela hloko, dikolong tsa bona, leha e le letho, hape. ƒŠƒ Iseraele, dilemong tsa ho qetela tse mashome a mabedi a metso e mehlano, e eleletswe hore ntho e nngwe e ba tlisitse lehaeng, jwalo ka ha ho tshepisitswe. Ha ba tsebe mokgwa oo taba eo e entsweng le ka mohla. Ba bile le mahlomola a kang eng, polaong, tlasa Diterompeta tseo, empa ba lehaeng la bona. Ha ba tsebe hobaneng. ƒŠ„ Hobaneng ha Rashiya e ile ya phaphama? Hobaneng ditjhaba di ile tsa phaphama? Hobaneng ha motho a kgonne ho sibolla? Ha bora-saense, dilemo tse makgolo a mararo tse fetileng, rasaense wa Mofora a ile a bidikolosa bolo ka lebelo le itseng hodima lefatshe, mme a kgodisa, ka tlhahlobo ya mahlale, “Ha motho a ka etsa lebelo le tshabehang la dimaele tse mashome a mararo ka hora, kgohedi e ne e tla mo tlosa lefatsheng; ho latela boima ba hae, ho latela boima ba bolo.” Jwale o tsamaya ka dimaele tse dikete tse leshome le metso e supileng ka hora, le a bona, o sa ntse a leka ho hlwella ho ya pele. O sa tswa elellwa seo, morao-rao. Hobaneng? Ho loketse jwalo. ƒŠ… Hobaneng, kereke e nnile ya ema hodima lefika la Jesu Kreste. Ho sa natse seo motho a neng a se bua, ba ne ba dutse

hantle Lentsweng leo, molaetsa wa hora; Luthere, Wesele, le ho tsamaya jwalo tlase moo. Mme jwale ba kgutletse morao meetlong. Hobaneng ha ho entse taba eo? ƒŠ† Ho se ho fetile dilemo tse mashome a mabedi a metso e mehlano, Iseraele sa tswa elellwa hore ba lehaeng bakeng sa ho hong. Ho porofetilwe hoba ba tla lokela ho bokellwa hape; Hosea o itsalo. Re e badile nakwaneng ya ho feta. Modimo o re thuse ho utlwisisa taba eo! Ke hantle. ƒŠ‡ Ka nako e tshwanang, Monyaduwa o eleletswe Lesedi la mantsiboya, o sa tswa simolla ho elellwa. Mapentekosta a lapileng a qadile ho elellwa hore mekgatlo eo ha e na dintho tseo ba neng ba di lebeletse, e futahane hona mme e tabohile. Le a bona, ke nako ya boitemoho, boitemoho. Le tlamehile ho elellwa. Lefatshe le eleletswe. Ditjhaba di eleletswe. Saense e eleletswe. Diabolosi o eleletswe hore ke nako eo a ka shwahlamanyang basadi ka yona, ho shwahlamanya kereke, ho shwahlamanya batho. O e eleletswe. Mme Modimo o eleletswe hore ho na le batho lefatsheng bao A ba reretseng e sa le pele Bophelo. O eleletswe ena ke nako ho romela Molaetsa wa Hae. O e entse. Batho ba O eleletswe, nako ya Monyaduwa e lemohile Lesedi la mantsiboya. ƒŠˆ Hola Sodoma e ne e ile ya elellwa matsatsi a yona, ha e ne e bona barongwa bao ba theosa moo, jwalo ka Billy Graham le Oral Roberts! ƒŠ‰ Jwale, motho ya itseng ya mano mane Phoenix o sa tswa hlaha le ho bolela^a letsa karolo ya_teipi moo, mme a bolela ha ke boletse mono, nna “ho tlamehile ho kolobetswa ka Lebitsong la Jesu,” a rialo. Yaba o re, “Jwale le a bona mona, hodimo mona o itse^” Ha ke ne ke bua ka Afrika, ka moo ba kolobetsang makgetlo a mararo sefahleho se lebile hodimo, le tlase. A bolela ha ke itse, “Ha ho etse phapang ya letho.” Le a bona, ha a ka a letsa teipi eo kaofela; karolo eo feela, a nto e kgaola. Mme e leng hore, e ka ba tlolo ya molao e lokelwang ke qoso ho e etsa. Diteipi tseo di dumeletswe ke molao ka botlalo. Ha ho motho ya ka di dubakanyang. O mpe o se ke wa etsa jwalo. O_o_o na le molao o hodima hao. Empa na re ka etsa taba eo? Tjhe. O boletse, “Ba tloheleng.” Modimo o mpoleletse se tlang ho hlaha. Hlokomelang feela, beang leihlo la lona mothong eo. Le a bona? ƒŠŠ Ka nako e tshwanang, Monyaduwa o eleletswe Lesedi la mantsiboya. Hola Sodoma e ile ya elellwa hora ya yona!

ƒŠ‹ Jwale, yena monna enwa ya ileng a kenya teipi, a re, “Bonang mona, lona batho ba Pentekosta,” a re, “le lona Mabaptise. Monna enwa, moporofeta wa bohata, William Branham,” le a bona, “o itse Oral Roberts le Billy Graham ba ne ba le Sodoma.” Le a bona, a nto kgaola teipi; ke phetho, le a bona. A se ke a tswela pele ho re, bao ke, “E ne e le baromuwa ba romilweng Sodoma.” E seng ba leng Sodoma, “Ba bile moo jwalo ka barongwa ho Sodoma.” Motho e mong le e mong o a tseba ke itsalo. Bapala teipi. “Mang le mang ya tlosang leha e le ho ekeletsa ho yona, ho tla tloswa ho yena.” Ke Lentswe la Morena. Le dutse le le jwalo. ƒ‹‚ “Hola Sodoma ya elellwa moromuwa wa yona, e ka be e eme le kajeno,” Jesu o itsalo, hola e ile ya elellwa jwalo ka ha Abrahama a eleletswe. Abrahama o tsebile ha ho ne ho ena le mora wa tshepiso ya tlang. Empa o tsebile ho ne ho loketse ho ba le phetolo ka mokgwa o itseng, hoba a ne a hodile haholo, mme ho le jwalo le ka Sara. Empa yare ha a bona Eo Ya neng a ka senola mehopolo ya Sara, ka mora Hae, a elellwa hora eo a neng a phela ho yona. A re, “Morena ka, a nke ke fumane metsana mme ke hlatswe maoto a Hao.” Ba ja thatana ya bohobe. “A nke ke O rapele, hlola haleletsana ho feta,” le a bona, mona, “M-o-r-e-n-a ka,” ka tlhaku e kgolo M-o-r-e-n-a, “Elohim.” A elellwa hore Modimo o ne a bua le yena nameng ya motho. A elellwa pontsho ya hae, mme a hlohonolofatswa ke Morena. Sodoma ha e a elellwa letsatsi la yona, mme ya tjheswa lore. Jesu o boletse, “Jwaloka letsatsing leo, ho tla ba jwalo ha Mora Modimo a^kapa Mora motho a bonahatswa.” ƒ‹ƒ Jwale, kereke ha e-se ho ka e elellwa letsatsi la yona. Jwalo ka Iseraele, e hatellwang ho kgutlela Palestina, e tla hatellwa ho kena Mokgatlong wa Dikereke wa Lefatshe. Hobaneng? Ha e a ka ya elellwa hora ya yona. “Tswang ho yena, setjhaba, le se kenelle sebe sa hae!” Balehelang, bophelo ba lona, kapa ho seng jwalo le tla tshwaseha letshwaong la sebata mme le ka se etse letho ka hona. “Ya itshilafatsang a tswele pele ka ho itshilafatsa. Ya halalelang,” e seng ya tlang ho halalela, “ya halalelang jwale. Ya halalelang,” e seng mosadi ya ponngweng, ka moriri o ponngweng; a ke ke. Jwale, taba eo e utlwahala e le boima, empa hoo ke Lengolo. Bibele e re, “O tlotlolla hlooho ya hae,” mme hlooho ya hae ke monna wa hae. Hlooho ya Hae ke Kreste, ka baka leo o tlotlolla Kreste. A ka “tlotloleha” ntle le hore a be “ditshila” le hona na? “Ya pomang moriri wa hae a dule a le jwalo ka wona. Ya, ya tenang marikgwe a makgutshwane a tswelle ka ho a tena. Ya latolang Lentswe a tswele pele a nne a Le latole.”

“Empa ya halalelang a nne a halalelle. Ya lokileng a nne a eketse ho loka; Lentswe le lokileng la Modimo, Mora Modimo ya bonahaditsweng. A nne a halalele, a nne a eketse ho loka!” Elellwa! E, monghadi! Matsatsi ha a^ Kereke ha e-so ka e elellwa letsatsi la yona. ƒ‹„ Jwalo ka Iseraele, morao lefatsheng la yona la pallo, ha e tsebe mokgwa oo e kgutletseng mono le ka mohla. E mpile ya kgutlisetswa moo feela ka tshohanyetso. Hobaneng? Matla a matjhaba a ile a e beha tulong tsa yona. Jwale ke sa tla bua ntho e itseng. Matla a matjhaba a beile Iseraele lefatsheng la yona; matla a matjhaba a tla kenya kereke Mokgatlong wa Dikereke wa Lefatshe; empa matla a Modimo a tla kenya batho ka hara Monyaduwa. Lefatshe le sutumeletsa ka nqa ena, mme lefatshe le sutumeletsa ka nqeng yane, empa Modimo o sutumeletsa nqa hodimo. Moya wa Modimo, e leng Lentswe la Modimo, “Mantswe a Ka ke Moya le Bophelo,” o tla beha Monyaduwa tulong tsa hae. Hobane, o tla elellwa maemo a hae Lentsweng, a ntoo ba ka ho Kreste, o tla mo beha tulong tsa hae. Ha ho matla a letho a matjhaba a tla etsa hono. Empa matla a matjhaba a kgannetse Iseraele lehaeng la yona; matla a matjhaba a Mokgatlo wa Dikereke a tla kgannela mokgatlo o mong le o mong ka hare ho wona; empa Matla a Modimo a tla phahamisetsa Monyaduwa Kganyeng, ho tswa nthong eo. ƒ‹… Oho, setjhaba, elellwang letsatsi la lona, jwalo ka ha Jesu a le hlokomedisitse; pontsho ya Sodima, le maemo a kereke a letsatsi lena. ƒ‹† Bonang seo A se boletseng ho etsahala letsatsing lena. Se mameleng ka hloko. Pontsho ya Sodoma e tla hlaha letsatsing; pontsho e kang ya Abrahama, letsatsing leo pele ho Sodoma, ya bitsitsweng. Dintho tsena tsohle tse porofetilweng, di tla hlaha jwale. Hlokomela letsatsi leo o phelang ho lona. Re se re ile ra feta tabeng eo makgetlo-kgetlo. ƒ‹‡ Jwale O tshepisitse ho le romella Lesedi la Lehodimo, ho butswisa Lentswe Peo le tla jalwa letsatsing lena. Peo e kahare ka Mona. Peo ke Bibele. Hobaneng? Jesu o itsalo. “Lentswe ke Peo eo mojadi a e jadileng.” Mme, jwale, pele o ka fumana sejalo sa letho, ho sa tsotelehe hore na o jala peo, e loketse ho fumana lesedi ho butswisa peo eo, ho seng jwalo e tla bola mme e ke se be le molemo wa letho; e tla timela. Empa ekare ha e ena le peo mobung, mobu o loketseng, ka mofuta o loketseng wa lesedi la letsatsi hodima yona, e tlamehile ho butswa. Mme O tshepisitse hore matsatsing a qetelo, nakong ya mantsiboya, Mora o tla hlaha ho butswisa Peo eo. Peo e a bolelwa [rerwa_Mofetoledi.] Mora Modimo o butswisa Peo eo,

ka ho E paka ha e le nnete, ka ho etsa hore E hotolohe ka pela lona le ho tiisa hore E lokile. Na le a e utlwisisa? [Phutheho e re, “Amen.”_Mongodi.] Elellwang letsatsi la lona. Ke a kwala jwale. Ke nako ya ho kwala jwale. ƒ‹ˆ Mme morui, Laodisea e sefofu, e rutehileng e tla ntsha Lentswe mahareng a yona. Na ba ho entse? [Phutheho e re, “Amen.”_Mongodi.] O boletse hobane ba tla etsa jwalo. Jwalo ka ha baporofeta ba boholoholo ba rometswe ho netefatsa Lentswe la pallo la letsatsi la bona, e le hore batho ba neng ba reretswe-pele, tsatsing la bona, ba Le bone. Jwaloka mosadi ya sedibeng, jwalo ka Nathane, jwalo ka sefofu Bartimea, jwalo ka Petrose, le bao bohle ba Le eleletsweng. Yena e ne e le Lentswe leo. Mme sehlahiswa, “Ekare ha Ke sa etse mesebetsi eo Ntate a tshepisitseng hore Ke tla e etsa, le se ke la Ntumela. Empa ekare ha Ke etsa mesebetsi, leha le sa Ntumele, dumelang ka baka la mesebetsi. Ke yona e bolelang Eo Ke leng yena.” Le a e tshwara? Ho lokile, le se fose letsatsi, thomo. Banna le basadi ba matsatsi a mang ba Le eleletswe, mme ba kena le ho bolokeha. ƒ‹‰ Mapentekosta, oho, kgele, hobaneng le sa elellwe letsatsi la lona? Lemohang letsatsi la nako ya mantsiboya. Le fihlile, mme le tlile, e le hore, ho netefatsa ho tla ha Kreste, ho ho netefatsa. Re pheletsong. Lemohang letsatsi la lona. ƒ‹Š Ke a tseba ke le tshwareletse nako e telele. Ke nako ya leshome le metso e mebedi jwale. Empa, ke rata Dijo tsena, Hona ke Bophelo. Ho jwalo. Ke tsona ho modumedi. Lemohang letsatsi leo le phelang ho lona, le pontsho ya mehla. ƒ‹‹ Le bona moo ntho e nngwe le e nngwe e emeng hona teng; Iseraele; moo kereke; moo mekgwa e sa hlwekang; moo Monyaduwa a emeng. Ho setseng? Ntho e latelang, ho nkuwa ha Monyaduwa. Hobane, kereke e nngwe le e nngwe e lebeletse ntho e kgolo. Mapentekosta a re, “Ho bokwe Modimo! Ho tla letsatsi leo ba tla etsa sena, mme ba etse sane.” Le a bona, ke baipehi. Ba dumela. „‚‚ Jwalo ka, nako e nngwe, Kaiafa o itse, “Ha le hopole hobane ho ka ba molemo ho rona ha setjhaba se ka shwelwa ke motho a le mong, setjhaba kaofela se se ke sa timela?” E ne e le moprista e moholo, Bibele e boletse jwalo, lebaka leo a buileng seo. A porofeta, a sa tsebe seo a neng a se bolela. Empa na o lemohile nnete ya hona, hore o ne a thakgisa yena Modimo eo a ipoletseng hore ke moprista wa hae? Le kajeno, ho a tshwana! Ba lebeletse, kae-kae kwana, bakeng sa_sa nako e kgolo e tlang ho tla. „‚ƒ Kgidi, ke tsamaya seboka sa Banna ba Kgwebo le bona. Ba ye ba re, “Ho bokwe Modimo!” Bareri bao ba ye ba eme mme ba fuduhe batho, le hore, “Ho tla tsoseletso e kgolo. Letsoho la

Modimo le tla ba hodima lefatshe!” Le ka mokgwa oo batho ba etsang ka teng, ho mathwe jwalo ka^Ntle le ho lemoha ha hoo ho le tlasa Diterompeta bakeng sa Iseraele. Hobaneng ba etsa seo? Ke ka hobane e le baipehi ba Bakreste, ntle le ho lemoha. Ka mokgwa o tshwanang Kaiafa o ne a sa lemohe seo a se etsang. Mme ha ba lemohe hobane ba nyedisa ona Molaetsa o romeletsweng bona. Amen! „‚„ Karolo e nngwe le e nngwe ya Lengolo, re fetile tabeng eo letsatsi ka morao ho letsatsi, le veke ka morao ho veke, ho fihlela e le Nnete e ke keng ya hanyetswa. “Ha difofu di sa Le amohele,” Jesu o boletse, “ba tloheleng. Ha sefofu se etella sefofu se seng pele, di tla wela selomong tsohle.” Ha ke tsebe neneng, ha ke tsebe ho kae, empa ke a tseba e a tla. „‚… Le a tseba, ke a bona hobaneng ha Satane a ne a sa batle ha ke etsa taba ena. Maobane, ke ikutlwile ke le maemong a mabe. Ke sa kgone ho fumana Lentswe la letho ho tswa ho Morena. Ke entse ntho e nngwe le e nngwe ka moo ke tsebang ho etsa, mme ka se ke ka kgona. Mme hoseng hona, ha ke tsoha^Ke ile ka ja poonenyana, maobane, mme yaka hojane e dutse ka maleng a ka. Ka mokgwa oo ke neng ke kula, feela ka_ke batla ke sa e fumane ho hang. Ka nahana, “Molato keng hakana? Ke ya tlase mane, mme ha ke tsebe seo ke tla se bua. Mme, Morena, ha ke kgone le ho fumana Lengolo kelellong ya ka, ho ka le ngola. Ha ke kgone ho fumana letho.” Ha ke tsebe feela hoo nka ho etsang. Ya ntoo re, hoba Molaetsa o qale ho mphihlela, Satane a nna a re, “Ha o phele hantle. Hlooho ya hao e bohloko. O a kula. O ka se theohele mono. O ka se eme moo. Ho tla ba tjena, ho tla ba ka tsela yane.” „‚† Ke hopola, ka nako e nngwe, pale ya motalanyana wa Engelane. E le monna ya tlwaelehileng feela. Mme ho thwe yena_yena_yena morena, e mong wa marena a matsatsing a pele o ne a kena paleising ya hae_hae. Mme, ka hona, o ne a hloka e mong^O ne a ena le molaetsa oo a loketseng ho o fetisa, e le molaetsa o potlakileng, ka baka la sera. Mme ka baka leo a_a_a bolella thakanyana lena le emeng mono, a re, “Nka, molaetsa ona, nka molaetsa ona! Potlakela sebakeng se itseng-le-se-itseng, mme o laele hore ho etswe taba ena.” Mme a re, “Tshwara lere la ka la borena letsohong la hao. Le tla o paka, hore ke^o romilwe ke nna.” „‚‡ Yaba o le kenya tlasa kobo ya hae, mme a tloha. Balebedi ba mo thiba hohle, motho e mong le e mong. A hweletsa, “Suthang tseleng! Ke jere molaetsa wa morena.” Amen. “Ke lengosa la morena,” lentswe le netefaditsweng. „‚ˆ Ka nahana, “Satane, sutha tseleng ya ka! Ke tshwere Molaetsa wa Morena. Ke tshwanetse ho ya.” [Moena Branham o kokota pulepiting makgetlo a mmalwa_Mong.]

„‚‰ Ka mohla o mong ha ba ne ba bolaya Morena wa Kgotso, mme ba Mo kenya ka lebitleng, le ho tiisa lebitla, le hona lefu le Mo fupara matsatsi a mararo le masiu a mararo. Empa hoseng ha Paseka. Keha A tshwere lere la borena letsohong la Hae, le ho meketsa, “Sutha tseleng, lefu! Sutha tseleng, lebitla! Thiboloha! Ke Nna Molaetsa wa Morena. Ke tshwanetse ho paka tsoho ena. Ke Nna tsoho le Bophelo.” Hallelua! Ruri ke ikutlwa ha monate jwale. Ke Molaetsa wa Morena. A re O elellweng, metswalle, hoba re biletswa ho bokana mmoho bakeng sa modumo wa Terompeta. “Hoba Terompeta ya Morena e tla lla, mme nako e tla fela.” „‚Š O bokeletse Iseraele. Matsatsi a mararo, letsatsing la boraro O boletse hobane O tla etsa taba ena. Dilemo tse makgolo a mashome a mabedi a metso e supileng di se di fetile. Letsatsing leo la boraro O boletse hore O tla ba bokella hammoho, mme O entse taba eo. O itse O tla tsebahatsa tsela ya Bophelo. Ke moo, ho emetswe feela hore Monyaduwa a tloswe tseleng e le hore ba tla ba kgone ho tla, baporofeta ba babedi, baporofeta ba Baheberu, ba tlang ho elellwa. „‚‹ Le hopola ha ke ne ke eme Cairo, ho nyolohela mono, ha Lewi Pethrus a ne a re, “Moena Branham, ha ba ka bona seo le ka mohla^Ba dumela baporofeta ba bona.” „ƒ‚ Ke ile ka re, “Ke ntho e ntle ho nna.” Le bona ka mokgwa oo motho a leng ka teng? Empa na le bona mohau wa Modimo? Ka re, “Ke tla bala Testamente ena e Ntjha.” Ba E bala. Lewi a ba romella, tse fetang milione, moo, Moena Lewi Pethrus ho tswa Swedene. Ba na ba E bala, ba eya hodimo-le-tlase mono, Bajude bao; e seng ba kang sekgakgatha sena sa Bajude ba sejwale-jwale, empa lefatsheng la bona. Mme ba theoha, a re, “Ha e le Messia, a re mmoneng a etsa pontsho ya moporofeta, re tla e dumela.” „ƒƒ Lewi Pethrus a re, “Moena Branham, ke oo monyetla. Monyetla ke oo.” Motho e mong o mpoleletse hono, hore e tla ba monyetla. “Ka palama,” a re, “hantle ho fihlela teng.” Monna e mong a tla mme a dula mono, Moena Arganbright, a re, “Moena Branham, hoo ho tla hwerehanya Iseraele! Ba hulele ka pela Yona hantle, mme o bontshe pontsho ya moporofeta. Ba tla e dumela.” „ƒ„ Ka re, “Morena, ke nna enwa, ke itokisitse.” Ka qhomela sefofaneng; ka nka tjhelete mme ka ithekela tekete; ka kgefutsa Khairo. Ka re, “E, ke itokisitse.” „ƒ… Moya o Halalelang wa re, “Ha se nqalo ya hao ena. Ena ha se nako ya hao.” Le a bona, o ye o iketelle pele. Ka nahana, “Oho, kgidi! Ke tsamaile tsela ena yohle ho fihlela mona; ke_ke tla ya.”

„ƒ† Ntho e nngwe ya re, “Ema hona mona hantle! O se lebe lehlakoreng leo. Leba India. O se ke wa ya moo. Eya India, empa o se ke wa ya mona.” „ƒ‡ Ka nahana, “Hobaneng?” Yare ha ke etswa ka morao ho mohaho wa difofane, ka re, “Morena Jesu, taba ena e bolelang?” Yaba O ntsebisa yona. “E seng Moditjhaba. Baporofeta bana ke bona.” E tlamehile ho latela Lengolo. “Moshe le Elia ba loketse ho tla.” Mme, ntle le moo, Monyaduwa ha a e-so ka a tloswa tseleng. “Mme baporofeta bao ba tla kgutla mme ba tla etsa pontsho ya moporofeta.” Hoo ke Lengolo. Ke moo e phethilwe, ka ho phethahala, Iseraele e tla tswalwa ka letsatsi le le leng jwalo ka setjhaba. Amen! Masedi a mantsiboya a tjhabile! Lesedi le tla ba teng nakong ya mantsiboya, Tsela e yang Kganyeng le tla e fumana ruri; Tseleng ya metsi, ke Lesedi kajeno, O patilwe ka Lebitso le tlotlehang la Jesu. Ba baholo le ba banyenyane bakang sebeng sohle sa lona, Ruri Moya o Halalelang o tla kena ka hare; Masedi a mantsiboya a tlile, Ke nnete hore Modimo le Kreste ba Bang. „ƒˆ Re nakong ya qetelo, motswalle. Mme re ntano nahana ka thoko ena ya mongodi ya nang le tshusumetso, ha a ne a re: Ditjhaba di a thothomela, (e se ka ba dilemo tse leshome hlano tse fetileng), Iseraele e a phaphama, Pontsho tseo baporofeta ba di boletseng pele; Matsatsi a Baditjhaba a badilwe, (tadimang ditshila tsa hae jwale) ka tsietsi tse phophothang; Orohang, O ba hasaneng, habo lona. Tsatsi la topollo le haufi, Pelo tsa batho di hloleha ke tshabo; Tlalang Moya Modimo, lokisang mabone a lona a hlake, Lelalang, topollo ya lona e haufi. (Ho nepahetse.) Baporofeta ba bohata ba thetsa, Nnete ya Modimo ba e latola, (na ha se nnete!) Jesu e leng Kreste ke Modimo a rona. Ha ba E dumele. Ba na le mefuta yohle ya ditsamaiso le dintho tse jwalo!^?^hape. Empa moporofeta o itse^ Kapa, mongodi ya nang le tshusumetso o boletse: Re tla tsamaya moo baapostola ba hatileng.

„ƒ‰ Le hopola ponong ya ka? Ke ile ka re, “Ha batho ba Paulose ba ka kena, le ba ka ba tla kena, hobane ke entse hantle feela jwalo kaha a entse.” Ke dutse le Lona hantle. Dimilione tseo tsa akga matsoho a tsona, tsa re, “Re phomotse hodima taba eo!” Eng? Elellwang letsatsi leo re phelang ho lona, nako eo re phelang ho yona, pontsho ya mehla eo re phelang ho yona. Ekaba morao ho feta ka moo re nahanang. Le leng la matsatsi ana, ya leng ka ntle a dule ka ntle le hona. Ya leng ka hare o tshwanetse ho dula kahare kamehla le hona. Monyako o tla kwaleha. „ƒŠ Ekare ha ho ena le ba bang mona hoseng hona ba esong ho ka ba kena kahare le jwale, oho, Lebitsong la Jesu, batho ba ka ba ratehang^ Le se ke la tadima mohlanka enwa ya sa hlalefang ya emeng mona, ya sa balang, ya sa rutehang, ya hlokang thuto; le se tadime seno. Empa tadimang Lentsweng le pakilweng. Tadimang Moya o Halalelang o moholo O Le netefatsang ho beng Nnete. Re nakong ya mantsiboya. Ho morao ho feta ka moo le nahanang. Le se^ „ƒ‹ Basadi, hodisang meriri ya lona. Kgaitsedi, hlobola diaparo tseo tse ditshila hle. Lahlelang disakrete tseo hole. Hobane ho tla hora eo ka yona, moo e leng ho re, “Ya ditshila, a nne a silafale; mme ya lokileng, a nne a loke. Ya leng ka hare o ka hare; ya leng ka ntle o ka ntle.” Kgwelenyana, e sesane, “Ekare ha ya lokileng a tla bolokeha ka thata, moetsadibe le ya kgopo,” mohanela-Nnete, le a tseba, “ba tla ema kae?” A re inamiseng dihlooho tsa rona. „„‚ Jwale, ho latela Lesedi leo re phelang ho lona la hora ena jwale, Lesedi la letsatsi leo re phelang ho lona jwale; lona dithatohatse le baratuwa, lona ba tswang karolong tse fapaneng ho phatlalla le naha, a rona jwale, nna le lona, aletareng ena, a re itlhatlhobeng. Moya wa Modimo o eme jwang ka pelong tsa rona kajeno? Hopolang, ke Moya oo, o sa ahlolweng, o hlwekileng; thuto ya kereke efe kapa efe, le ntho e nngwe le e nngwe, e tlohile ka botlalo. „„ƒ Le se ke la ba le leka ho E ekeletsa kapa ho tlosa ho Yona. Hobane, ha le ka leka ho beha tlhaloso hodima Yona, ka bolona, kabelo ya hao e tlositswe Bukeng ya Bophelo. Na o leka ho bolela ntho eo Moya o sa kang wa e bolela? Na o leka ho etsa hore E utlwahale eka hoja E buile ntho esele? Kapa, o E nka feela hodima seo E se boletseng, mme o E tlohele e le jwalo? Na o kgaola o ba o kopanya, ho poma, ho teipa, ho etsa ntho tse sa lokang? Na o entse jwalo?

„„„ Ho thwe, “Ka mokgwa wa teng, ha ke ikutlwe ho ho etsa sena. Kapa, mohlomong, ke_ke_ke a tseba kereke ya ka ha e E dumele. ‘Empa feela e le lentswe la motho ya itseng kaha Yona.’” Motho eo ke Modimo. Bibele e boletse mona hore ha o a lokela ho kuta moriri wa hao. Tsena^Bibele e boletse hono. “Mehleng eo basadi ba tla apara diaparo tse kang tsa banna, le ka mokgwa oo ba tlang ho ba manyala pela Modimo.” Ka mokgwa oo Moya o Halalelang o buileng ka lona, lefiso lena le ithobileng, le se nang tokelo le tswatswileng le eme mongwaheng oo Morena e moholo a itseng, “Lebitla la Ka ke lena^Lentswe la Ka. Ke batla hore, Lere la Ka la borena ke lena. Nka Lere la Ka, mme o tsamaye, o fetise Molaetsa.” „„… Ke a tseba mekgatlo ya diphutheho e lekile ho O thibela, le ho O ntshetsa ntle, le ho O lelekela ntle, le ho O rahela ntle, le ntho e nngwe le e nngwe. Empa, ka mohau wa Modimo, ke leetong la ka, ho hlaba mokgosi ho tswa setjhabeng se seng ho ya setjhabeng se seng, ho tswa sebakeng se seng ho ya sebakeng se seng, ho tswa kerekeng ho ya kerekeng, “Tswang ho yona!” Ha O ratehe, empa Ke Nnete. „„† Na o tla O amohela ho latela_ho ya ka Moya oo O ngotsweng ka wona? Na o tla O amohela ho latela Moya oo O ntshitsweng ka wona? Ekare le jwale ha o eso ka^Ha re na sebaka sa aletare; pelo ya hao ke aletare. Na o ka phahamisa letsoho la hao, ka ho bolela, “Modimo, nkgauhele. A Moya wa Modimo o kene kahare ho nna, ho nkahlola jwale dibeng tsohle tsa ka, le dipherekano, mekgwa yohle ya ka e mebe, le mabifi a ka a tlokomang, le dikgang, le dintwa, le diqhwebeshano, le ntho e nngwe le e nngwe eo ke bileng le yona. Mme ke tseba taba e itseng, e leng hore moya wa ka ha o mosa bakeng sa Lehodimo. Nketse mosa, Morena, motsotsong ona wa ho qetela. Ena e ka ba thero ya ho qetela eo ke tlang ho e utlwa le ka mohla. Ena ekaba nako ya ho qetela eo ke tla utlwa Molaetsa. Ke phahamisa letsoho la ka. Modimo, nkgauhele.” „„‡ Modimo o le hlohonolofatse. Ditosene tsa matsoho. Jwale, bakeng sa motsotswana wa thapelo o kgutsitseng ho lona. Lona ba phahamisitseng matsoho a lona, ho bontsha ha le sa na le thahasello. Ho bonahala eka Moya o sa bitsa motho ya itseng. „„ˆ Modimo o Ratehang, Wena Ya tsebang tsohle. Le hona O hlotse tsohle morerong wa dintho tsohle, hoba, ba bang ba ile ba tlameha ho tsuwa, ba bang ba tlameha ho foufatswa; ba bang, “jwalo ka mmopi ya entseng pitsa,” jwalo ka ha Paulosi a boletse, “e nngwe tlotlehong le e nngwe ho se tlotleheng.” E bopetsweng ho se tlotleheng, e ne e bopetswe feela ho bontsha e neng e tla tlotlwa. Empa na ha ho a itshetleha letsohong la Mmopi ho bopa seo A se batlang? Na ha se leanong la Modimo

la boitherelo-pele, ho bitsa? “Bao A ba tsebileng pele, O ba bitsitse. Yena A ba bitsitseng, O ba beile ba lokileng. Mme bao A ba lokafaditseng, O bile o ba tlotlisitse.” „„‰ Ka mohlomong ba bang ba bona mona kajeno eka mosadi ya neng a le sedibeng, kwana bobodung, kwana ho se dumeleng, kwana meetlong ya batho, dithutong tse entsweng ke batho. Ka mohlomong kgetlo la pele ba kileng ba utlwa dintho tsena, empa ntho e nngwe e hlokomedisitse dipelo tsa bona ka mokgwa o hlollang. Ho na le matsoho, a mangatangata a phahameng, Morena. A Mmopi e moholo a ke a tshware pitsa eo jwale le ho e bopela pitseng e tlotlwang. Ke dumela ha ho ena le lebaka le itseng, Morena, ho seng jwalo ba ka be ba sa etsa hono, ba ka be ba sa rialo. Nna tumelong, ke sa ba emetse. „„Š A mohlanka Hao ya ithobileng a ke a rapele ka ho hatella, Morena. A re ke re ba rapelle ka ho hatella, jwalo ka e mong ya emeng pakeng tsa ba phelang le ba shweleng; jwale kaha ya neng a le Sodoma a rapetse ka ho hatella bakeng sa Basodoma, “Tswang ho yona! Tswang ho yona, ka potlako!” „„‹ A ba ke ba tle, Morena, ka boikokobetso le ka mosa teroneng ya Modimo jwale, ka pelong tsa bona, ka ho re, “Jesu, ho tloha tsatsing lena, ho tswella, O tla ba wa ka. Ke hlaba selekane sena ho Wena mona jwale, ke sa dutse mona setulong sena moo Moya wa Hao o nteileng. Ekare ha O ntlhathile mona, ha ke sa loketse ho ya pejana ho feta mona hantle. Hantle mona ke hona moo O kopaneng le nna teng; hantle mona ke hona moo re tla e lokisa; hantle hona mona setulong sena sa bobedi, setulong sa boraro, setulong sa bohlano, leha e le eng kapa eng feela eo e ka bang yona. Hona mona hantle ke hona moo e tlang ho lokiswa, hobane hona mona ke hona moo O nkahlotseng teng, mme mona ke moo O tshepisitseng ho e lokisa. Hoba leha ke silafetse ke le ditshila, ke tla sweufala jwalo ka lehlwa. Ke dumela Lentswe lohle la Hao. Ke itlhophiseditse ho kena kahara Lona, ho Le dumela, ho Le amohela. “Mme jwale etsa hona thorisong ya Modimo, tsebong ya hore bophelo ba ka ha bo na thuso ho nna, ha bo na thuso ya letho ho Modimo, ha bo na molemo wa letho baahelaning ba ka, ha bo na molemo wa letho ho eng kapa eng feela; bo mpa bo loketse diabolosi feela, ho nketsa e_e popi, ho nkakgela ka nnqa tsohle, ka mohlomong sebapadiswa sa monna ya itseng ho ka shebellwa, ka mohlomong modimo wa bohata mosading ya itseng. Modimo, nketse mohlanka Hao.” Fana ka sena, Morena. Ke ba bea ho Wena jwale, ka Lebitso la Jesu Kreste, Mora Hao. Ka dihlooho tsa rona tse inamisitsweng, mmoho le dipelo tsa rona. Ke utlwa Mmoloki wa me^

Ka botshepehi, motswalle. E ka nna ya eba nako ya hao ya ho qetela. Na o kgona ho utlwa Lentswe leo le le sesane? ^latele, Ke^ O bitswa mang^O bitswa ke eng, haeba e le Mmoloki wa hao? Lentswe. ^Mmoloki wa me, O tshwanetse ho etsang? Ho latola lefatshe. Mme o nke fapano sa me mme o latele, o latele^ “Ke kgesitse kolobetso Lebitsong la Jesu, Morena.” Ke ya le Yena serapeng, Ke ya^ Le Yena kae? Metsing, serapeng, nqalong efe le efe feela; tlung ya thapelo, letsheng, kae kapa kae. Etsa qeto! ^ya le Yena serapeng, Ke ya le Yena, le Yena tsela yohle. Ke ya le Yena kahlolong (na ke Lentswe le nepahetseng kapa kereke e nepahetse), Ke^ “Na ke nna ya nepahetseng, kapa ke Yena ya nepahetseng. Na letswalo la ka le nepahetse, kapa na Lentswe la Hae le nepahetse?” O tlung ya kahlolo jwale. “Seo ke se dumetseng, na se nepahetse, kapa na Lentswe la Hae le nepahetse? Na ke hloma ha ho tshwaneleha ho ba le moriri o mokgutshwane, ho tena marikgwe a makgutshwane? Na ke hloma ha ho tshwaneleha ho ba setho sa mokgatlo wa phutheho?” Yena o itseng? Ke ya le Yena, le Yena tsela yohle. Jwale ruri moo A mpiletsang teng, Ke phahamisitse matsoho a ka, le nna, Morena. Morena, sebakeng sefe kapa sefe, Molaetsa o latelang o loketse ho ho rerwa kae? Na ke mona hape, bosiung bona, kwana Afrika, Jeremane, Switserlane? Ke ho kae, Morena? Ruri moo A^ (hohle moo O lebisang teng, Morena) ^mpiletsang teng, Ke ya le Yena, le Yena tsela yohle. Jwale ka dihloho tsa rona tse inamang. „…‚ Na o tla ya le Yena hohle moo A o biletsang teng? Na o tla ya le Yena ha nako e se e batla ho fela, batho ba hlorisa, ba tsheha, ba soma? “Ke tla nne ke hlole le Yena. Ke tla nne ke ye. Ke tla tswella le Wena hantle, Morena, hohle moo O leng teng. Ke tla nne ke eme ka botshepehi le nnete. Ha ntwa e le mahlo-

mafubedu, ke tla nne ke eme ka botshepehi le nnete. Ha nka wa, O tla ntsosa hape, Morena. ‘Ya lahlehelwang ke bophelo ba hae ka baka la Ka o tla bo fumana.’” Kahoo ke ya le Yena, le Yena hohle^ „…ƒ Jwale bohle ba tiileng mabapi le seno, ho tswang pelong tsa bona, a re phahamiseng matsoho a rona jwale, le dipelo tsa rona, ho Yena. Ruri moo A mpiletsang teng, Ruri moo A mpiletsang teng, Ruri moo A mpiletsang teng, Ke ya le Yena, le Yena tsela yohle. O tla nnea mohau le kganya, O tla nnea^ Morena Jesu, budulela hodima disakatuku tsena jwale. Phekola bana ba kulang le ba hlokofetseng, Morena. Fana ka sena, Morena. Ba abele phodiso, Morena, Lebitsong la Jesu. Mme o ye le nna, le nna tsela yohle. „…„ Na le ikutlwa hamonate jwale? [Phutheho e re, “Amen.”_Mongodi.] Ho utlwahala ha tsohle di hlophilwe jwale? [“Amen.”] Ha A ka^ Mohla Terompeta ya Morena e llang, mme nako e fela, (eo ke Terompeta ya ho qetela jwale) Mme letsatsi le tjhaba ka Hosafeleng, ka phatsimo le kganya. A re se bineng, rona bohle jwale. “Mohla Terompeta ya Morena e llang.” Re fe senotlolo. Mohla Terompeta ya Morena e llang, mme nako e fela, Mme letsatsi le tjhaba ka Hosafeleng, ka phatsimo le kganya; Ha bapholosuwa ba lefatshe ba kopana mose wane, Mabitso ha a balwa, ke tla ba teng. Mabitso ha a balwa teng, Mabitso ha a balwa teng, Mabitso ha a balwa teng, Mabitso ha a balwa, ke tla ba teng. Hoseng hoo ho kganyang ho se nang maru mohla ba shwetseng ho Kreste ba tsohang, Mme ba kena kganyeng ya tshoho ya Hae; Phelo ha bo fetile, re qetile mosebetsi lefatsheng, Mme mabitso ha a balwa, ke tla ba teng. Mabitso ha a balwa teng, Mabitso ha a balwa teng, Mabitso ha a balwa teng, Mabitso ha a balwa, ke tla ba teng.

„…… A re phahamiseng matsoho a rona, re re, “Ka mohau wa Hao, Morena.” Ka mohau wa Hao, Morena! [Phutheho, “Ka mohau wa Hao, Morena.”_Mongodi.] Jwale, re baena le dikgaitsedi ho Kreste. A re reteleheng feela mme re dumedisane ka matsoho le motho ya haufi le wena, mme o re, “Ka thuso ya Modimo, mabitso ha a balwa teng!” Mabitso ha a balwa teng, Mabitso ha a balwa teng, Mabitso ha a balwa teng, Mabitso ha a balwa teng, ke tla ba teng. Re lebeletse eng? Mohla Terompeta eo (ya ho qetela) ^Morena e llang, mme nako e fela^ (Ho se ho kenwe Bohlolehong, “Ka motsotso, ka ho panya ha leihlo.”) ^le kganya; Mme ha bapholosuwa ba lefatshe ba kopana mose wane, Mabitso ha a balwa, ke tla ba teng. A re se bineng ruri! Mabitso ha a balwa teng, Mabitso ha a balwa teng, Mabitso ha a balwa teng, Mabitso ha a balwa, ke tla ba teng. „…† Kgidi, kana e tla ba nako e babatsehang hakae! Etlare tsatsi le leng, o sa tsamaya feela, mme ke mona ho hlaha motho ya itseng. “Ke mang? Mme!” Amen! “Ho se ho se hokae jwale.” Metsotswaneng e mmalwa fela, o tla be o fetohile. Mme re tla^kopana le bona, re ntho nkelwa mmoho le bona, ho kopana le Morena sebakeng. Kgidi, motsotswaneng, ka ho panya ha leihlo. Ho thwe, “Moena Seward ke enwa, moena mehleng ya neng a ye a be kerekeng mona! Kgele, Moena DeArk ke enwa. Moena Seke-^Kgele, bonang mona, ke bana ba nteetse hare bohle! Molato keng? Metsotsong e mmalwa feela mona^ke a tseba ba se ba iponahaditse ho nna. Ho se ho se hokae jwale. Ke se ke tla fetoha jwale, motsotswaneng feela, motsotswana feela.” Oho, ehlile! Mme letsatsi le tjhaba ka Hosafeleng, ka phatsimo le kganya. Maru ohle a nnete^ „…‡ Jwalo ka ha A boletse, “Iseraele, o tshwana le mohodi wa hosasa, mouwane, mme ho loka ha hao ho a nyamela.” Mme ka morao hoba e nyamelle kahara Mora-Lesedi ke Mang ya e fuparang yohle, amen, e ntano re “Mabitso ha a balwa, ke tla ba teng.” Ho lokile. Ho fihlela bosiung bona: Ho fihlela re kopana! Ho fihlela re kopana!

Ha re tsebe nako eo sena se tlang ho etsahala ka sona, metswalle. E bile pale, ka nako e telelele, empa ke Nnete, mme se tla etsahala. Re nakong eo hantle jwale. Ho fihlela_ho fihlela re kopana, ho fihlela^ (Ka mohau wa Modimo, re a tshepa, ka mashome a mararo ka mora supa bosiung bona.) Modimo a be le lona ho fihlela re kopana hape. A re emeng jwale ka maoto a rona. „…ˆ Kgidi, na ha ho babatsehe? “Tsena ke dibaka tse Mahodimong ho Kreste Jesu.” Ho ka se fapanyetswe sena ka letho. Le tseba ka mokgwa oo ke ratang ho tshwasa dihlapi le ka mokgwa oo ke ratang ho tsoma, hoba ke bona Modimo ntle mono lefelleng. Ke a ho rata. Empa, oho, nke ke ka fetolela le ka motsotso bakeng sa hona, hodima boiphihlelo bohle ba makgolo a dilemo. Motsotso o le mong bakeng sa sena, kgotsofalo eno! „…‰ Modimo, bopa tsoseletso kahare ho nna. A nke ke be tsoseletso. A e mong le e mong wa rona e be tsoseletso, tsoseletso kahare ho nna. Nketse hore, Morena, ke lape, nketse hore ke nyorwe. Bopa ka ho nna, Morena, se hlokwang kahare ho nna. A e ke e re, ho tloha horeng ena ho ya pele, ke be wa Hao; mohlanka ya itetseng ho feta, mohlanka ya molemo ho feta, ya hlohonolofaditsweng ke Wena ho feta; ya nang le bokgoni ho feta, ya ithobileng ho feta, ya mosa ho feta, ya ikemiseditseng ho sebetsa ho feta; ya tadimileng dintho tse tiileng ho feta, le ho lebala dintho tse morao, le tse hanyetsang. A nke ke hahamalle ho tse kapele e leng pheo eo re biletswang hodimo ho Kreste. Amen. Ke takatso ya rona eo, na ha ho jwalo? [Phutheho, “Amen.”_Mongodi.] Ho lokile, a rona, ho fihlela re kopana bosiung bona, a re inkeleng Lebitso la Jesu jwale mmoho, e mong le e mong wa lona jwale. Inkele_inkele Bitso la Jesu, Ngwana maswabi le tlokotsi; Le tla o thabisa leo tshedise, Le nke hohle moo yang teng. Bitso le ratehang, O le letle hakakang! Tshepo ya lefatshe le thabo ya Lehodimo; Bitso le ratehang, O le letle hakakang! Tshepo ya lefatshe le thabo ya Lehodimo. Jwale a re inamiseng dihlooho tsa rona. Inkele Bitso la Jesu, Jwalo ka thebe sefing ka seng; Ha diteko di o dikanyetsa^

Abend das 1., Buch Epheser und Mittwoch Abend das 2. Kapitel von Epheser ..... Es ist eine sehr außergewöhnliche Sache, wenn wir sagen könnten, daß wir zu ...

Jwale, ho na le ntho e le nngwe eo ke batlang ho e bua pele re ka qala selallo, ke ena, hore ke dumela hore re bone ho l

13 Y yo creo que Dios sabía desde antes de la fundación ... corría por allí, que venía del manantial. ... tazón de calab

[image: alt]





Copyright, Voice Of God Recordings 

entres en nuestras casas y vivas con nosotros, y nos expliques la Palabra, Señor, que ...... Pat Boone y demás, Ricky Ne

Muchas veces he pensado eso. Estaba soñando que yo estaba en el oeste y yo^ .... ¿querré volver otra vez a aquel cuerpo

vuelo desde Alemania, donde está en las fuerzas armadas, ... Un artículo, donde un ...... Rommel, en Alemania, fue el ce










 


[image: alt]





Copyright, Voice Of God Recordings 

Mme…tla di disa ka lere la tshepe; mme di tla thuwa jwaloka pitsa tsa letsopa: kamoo le nna ke nkileng taelo eo ho Ntate

Uds. hombres y mujeres de mi edad, como que cada año, parece como que las ... tolerar tales cosas para poder mantener su

Brown Derby, allá. Sigue y^adelante”. Así que ellos pasaban allí todo el tiempo, antes era Bonifers. Muchos de Uds. anci

M'mawa wina ine ndinali kugona mu bedi langa. Ndipo ine ndinali^ndiri mtulo, ndipo ine ndinalota kuti Joseph anali kudwa

auferstehen aus den Toten und in seinem Namen BuÃŸe zur Vergebung der. SÃ¼nden^(Oh, ich mÃ¶chte das tief eindringen lassen, weil ich in einer Minute zu ...

Porque este Melquisedec, rey de Salem, sacerdote del ... Y las otras dicen, que: “Era un sacerdocio, que era el .... Uds

fatshe o le Topallong eo ya Mollo, ka mahlo a halefileng, mme lewatle la tshoha le ipopa le kgutlela morao, mme la etset

115 Und als so der Feind als Antichrist hinaustrat; sandte Gott eine gewisse Macht ...... erinnern sich an sie; diese groÃŸen dunklen Augen. Sie war. Deutsche.

Sacerdote de nuestra confesión y tan grande como El siempre lo ha sido. Ahora, tenemos que ...... creencia religiosa que

Me imagino que el Hermano Roy Slaughter y—y algunos de los antiguos aquí que comenzaron hace tiempo… Por cerca de, supon

Avenida Rusk, en esta ciudad, una película fotográfica de 4x5 pulgadas, ya ..... Santa Cena del Señor. Pero el ... anima

predicado en inglés el domingo por la mañana, 10 de mayo de 1959, en el. Tabernáculo Branham, en Jeffersonville, Indiana

dado en el canal correcto de Dios, el cual fue aceptado. 85 Ahora observen ese espíritu de ...... un águila, él vuela má

4HE. Este Mensaje por el Hermano William Marrion Branham, originalmente predicado en inglés el domingo en la mañana, 27

El es un creyente en el Señor Jesucristo, y sus hábitos se han ido, creemos que entonces él es un candidato para “el bau

Wir sollten sie morgen Abend nach. Tuscon herunterbringen und sie ... aussteht, denn wir wissen, daÃŸ wir uns wieder treffen werden; nicht mehr auf dieser Erde, ...

